
Предисловие 

 

Дидактический материал родного языка способствует реализации сле-

дующих общедидактических (или общепредметных) целей: 

 воспитанию учащихся; 

 развитию логического мышления; 

 обучению учащихся самостоятельному пополнению знаний о родном 

языке. 

На результативность урока влияет множество факторов, одним из кото-

рых является развитие у учащихся интереса к нашему предмету. Опираясь на 

него, учитель успешнее решает учебные цели, добиваясь определённых ре-

зультатов за короткое время. Любознательное, пытливое отношение учащих-

ся к урокам родного языка вызывает содержание дидактического материала 

(например, рассказы о происхождении слов, о богатстве словарного запаса, о 

происхождении алфавита, орфографии и пунктуации, об изменениях в языке 

и т. д.). Исторические справки, которыми учитель время от времени оживля-

ет урок, несомненно, способствуют формированию у школьников интереса к 

родному языку. Надо постоянно помнить, что от характера подбора слов, 

предложений, связных текстов зависит не только воспитание нравственных 

качеств учащихся, но и развитие их интереса к предмету. 

В целях повышения интереса к родному языку как предмету в качестве ди-

дактического материала используются элементы занимательной грамматики. 

В интересной форме можно проводить работу по всем разделам родного 

языка. 

Ощутимое воздействие на детей оказывает использование различных 

средств обучения, в том числе технических, которые их увлекают, создавая 

разнообразие в проведении урока. 

Дидактический материал разного типа позволяет воздействовать на чувства 

учащихся, формируя преданность Родине, любовь к природе. Воспитывают 

учащихся многие виды работы: раскрытие семантики общественно-

политических и морально-этических слов, составление предложений на патрио-

тические темы, написание сочинений и изложений (особенно по темам, актуаль-

ным на сегодняшний день: профилактика алкоголизма, наркомании и СПИДа). 

Таким образом, наряду с учебником в качестве средств обучения исполь-

зуются различные виды дидактического материала, который представляет со-

бой систему учебных карточек, тестов, перфокарт, перфоконвертов и т. д., 

предназначенных для индивидуальной и индивидуально-групповой работы с 

учащимися. Все карточки служат для формирования и закрепления умений и 

навыков учащихся, а также способствуют идейному воспитанию школьников. 

Гьалагъай 

 

Иш практический х1янчурбала сборник цалабяхъибси саби дарган мезла 

учительли сунела дурсрачиб т1инт1ли пайдалабирахъес. 

Теоретический материал буч1ух1ели, итмадан х1яжатси мисал баргес 

къиянни биъни багьандан, синтаксисла лерилрара-сера темаби х1ясибли даа-

рила кьадар х1янчурби гили сари ишар. 

Гьарил х1янчи барес гьалар, синтаксисла теория (правилоби) гьанди-

кахъес кумекли диэсти, гьар-г1ергъили каргьурти суалти чедаахъилра. 

Цацадех1 темаби х1ясибли синтаксический разбор барахъес г1ибратли 

диэсти схемаби лер сборниклизир. 

Х1янчи чеббелк1ес, ишараби баяндарес яра т1инт1ли мяг1на аргъес 

гьалаб, учительли гьар х1янчила мурад (хъарбаркь) ученикунази аргъахъес 

чевкъар. 

Дарган мезла грамматика буч1ух1ели, урус мезла грамматикаличил цу-

гбурцнила тях1яр (сравнительный метод) пайдалабирнила халаси кьадри 

лебси саби. Ил пикри бетерхахъес цугдуцахъести хъарбаркьуначилти 

х1янчурби лер сборниклизир. 

СИНТАКСИС 

 

Дугьбала цалабик 

 

Х1янчурбачи х1ердизес гьалар, ишди суалтас жавабти пикридарая. 

1. Дугьбала цаалабик или селис дик1утира нуша? 

2. Сен-сен дархдасунти бек1 девра чебедибси девра? 

3. Мяг1на х1ясибли дугьбала цалабикуни чум журала лерти? 

4. Дугьбала цалабикунала ва царка предложениела ургабси дек1ардеш 

селизиба? 

5. Дугьбала ургабси сегъуна бархбаснилис балбикни, бузахъни ва 

бархбикни дик1утира? 

 

Х1янчи 1. Мяг1налашал ва грамматикалашал дархдасунти дугьбала ца-

лабикуни дек1ардарили черделк1еная. 

Багьлали вашес, юргъан чебушес, ахъси махъ, х1ябал дуги, зумаси арши, 

гушли калун, зурла галга, жузли уч1ес, савлила аргъ, паргъатли кайэс, 

духъут1а гъум, учительлизи хъарбаиб, бег1тала ургала, гурдала г1ямулти, 

сагаси г1ях1ял, дух1нарти пикруми г1ях1цадх1и бетаиб. 

 

Х1янчи 2. Дугьбала цалабикуназир бек1 дев ва чебедиб дев дек1ардарая. 

Кабухъунси х1ерк1кад, лямц1ла шала, бемжахъес батес, машиналичив 

вак1ес, вац1ализи диг1янбикес, урчила дуц1, дура гьаввак1иб, дарс багьур, 

ургубаличи гъамли, шила мякьлаб, узес вех1ихьни, ласли вашес, зела т1ем, 

нешлизи гъайик1ес, дуг1ла пикруми, гьаялизи вархес, бишт1атас кумеклис, 

синкала дурх1я, набчи вак1и, х1ебла заб. 

 

Х1янчи 3. Ишди дугьбазирад мяг1налашал дархдасунти дугьбала цала-

бикуни дарая. 

Дерхъес, анхъ; някъ, дуцни; вархьси, лук1ес; чедирти, дубура; ца, чебу-

шес; урк1и, бак1ибси; зяйбик1ес, далуйти; щагьар, укьес; х1укму, барни; 

шанти, дигахъес; дузани, чарухъес; мякьла, ватихьес; уста, барахъес; х1ябал, 

умцес. 

 

Х1янчи 4. Царка дугьбала цалабикуни т1инт1дарили делк1еная. 

Мисал: мурхьли буркъес - мурхьси кур буркъес, бурхлиуб мурхьси кур 

бурхъес. 

Тамашала далай, х1ерк1личивад ветахъикес, уркьули гъалагбарес, гьар-

заси урк1и, г1еркъаси гьуни, кункти дукелц1и, гьарахъси вац1а, палтар 

чегьурли, урцул кердес, ванали х1ерик1ес, нуша чардиубх1ейс, сагали ба-

рибси, беркала сабаайчи, сабурла агри, мех1урлис г1якьлу, забла шин. 

Х1янчи 5. Схемаби х1ясибли дугьбала цалабикуни пикридарая ва 

делк1еная. 

1. Прилагат. + сущ.; 

2. Сущ. Л. п. + сущ. У. п.; 

3. Сущ. Д. п. +глаг. у. з. ц. б.; 

4. Сущ. П. п. + сущ. а. п; 

5. Наречие + глаг. у. з. х1. б; 

6. Сущ. А. п. +глаг. г1. з; 

 

Х1янчи 6. Скобкабазибад балбикибси дев кайсули, дугьбала цалабикуни 

пикридарая ва делк1еная. 

Дурхъаси (пикри, бац, г1якьлу, шиндалан, муэр, багьуди, табиг1ят, 

масс), бирцес (мух1ли, гъум, базар, палтар, кьаркьала, шанти, бугъа, маши-

на), буг1ярли (бара-бара, дураб, яни, миъ, г1урра, савли, дуц1рум, чарх, 

лех1деш), балбикилри (бек1, кьани, ит, сай, неш, гьалмагъ, шадлихъ, бях1, 

хъуц1руми). 

 

Предложениелизирти дугьбала ургабси бархбасла жураби 

 

Х1янчи 1. Дугьбала цалабикуни дехъая: бек1 дев ва чебедибси дев 

дек1арли делк1еная. 

Вамсурси хъубзар, савли чарухъес, ахъли уч1ни, бег1лара г1ях1си, 

х1ябдех1 чакма, хапли айзур, мякьлабси школа, ах1ерси неш, машинала 

гьуни, х1янчлавад вак1ибх1ейс, цаибил дарс, жяв замана, урк1ила хьул, 

кьаниубси гьункья. 

Х1янчи 2. Схемаби х1ясибли предложениеби цаладахъяя ва делк1еная. 

Дугьбала ургабси бархбасла жура баянбарая. 

1. Сущ. Д. п.+сущ. У. п.+ глаг. у. з; 

2. Мест. 2 б+нар. Б. куц+глаг. амру накл.; 

3. Сущ. А. п.+сущ. У. п.+глаг. суал накл.; 

4. Мест. 2 б+нар. б. куц+глаг. дигн. накл.; 

5. Прилаг.+сущ. П. п+сущ. У. п.+глаг. г1ур. зам.; 

6. Нар. б. куц+сущ. У. п.+глаг. б. ф.+глаг. г1ур. зам.; 

 

Х1янчи 3. Схема х1ясибли предложениеби дугьбала цалабикуначи 

дут1ая ва баяндарая. 
 

Балбикни бузахъни бархбикни 

Ну калунра Калунра лагерьлизив Калунра дуц1румлизив 

1. Ну дуц1румлизив лагерьлизив калунра. 2. Забла халати к1унт1ри 

к1ап1рачи кадиркули сари. 3. Дек1арси саби илала т1абиг1ят. 4. Ахъушантас 

чула ши дебали дигахъу. 5. Газетализиб тамашала багьахъни белч1унра. 

 

Х1янчи 4. Схемабала чебаъ пайдалабарили, предложениелизирти дугь-

бала ургабси бархбасла жураби кадизахъая. 

Мисал: Гамиличиб халаси байрахъ бяг1ули лап1арбик1улри. 

Байрахъ ____________ лап1арбик1улри 

 

 
 

1. Станцияла дежурныйли поезд лябкьниличила багьахъур. 2. Партизан-

ти бут1надли къирбирулри фашистуни. 3. Нуша шагьарлизи дуч1ес 

дак1ибтира. 4. Ухънани дубуртачила тамашала хабар буриб. 

 

Х1янчи 5. Дугьбала ургабси бархбасла жураби баяндарая. 

Ват1айчи пикриик1ес, дях1иван ц1уба, мурдали вак1ни, лайикьси бузе-

ри, жагьси тухтур, багьлали гъайухъун, г1ях1лас кумек, унрала хъалибарг, 

т1ашли кайзур, ахъ дубура. 

 

Х1янчи 6. Х1ушани пикридарили х1яб-х1ябал дугьбала цалабикуни 

делк1еная гьар-г1ергъили дак1ахъили. Г1ур илдачил предложениеби цала-

дяхъяя. 

Мисал: х1унт1ена вава, уч1уси ученик, чедибси муза. 

1. Х1унт1ена вавали авлахъ жагабирулри. 

2. Уч1уси ученик учительтас дигахъу. 

3. Чедибси муза шинишбиублири. 

Нешла к1ана, узичи укьни, ц1аличиб руржулри, багьлали ватихьиб, 

жявли айзес, ахъли арцур. 

 

Царка предложение. 

Мяг1на ва интонация х1ясибли царка предложениебала жураби 

 

Теоретический материал гьанбикахъес ахтардила суалти: 

1. Сегъуна предложениелис царка или бик1ара? 

2. Сунезибад иргъуси мяг1на ва интонация х1ясибли царка предложе-

ниебала жураби чум сари? 

3. Предложениелизиб дугьбала ургабси бархбас селичибли кабилзахъуси? 

4. Дугьби цаладирхъниличилси ва чедедлугниличилси бархбасунала ур-

габ сегъуна дек1ардеш лебси? 

 

Х1янчи 1. Предложениеби дархьли делч1еная ва ахирлизи г1яг1нити 

ишараби кадатирая. 

1. Ил хъаба асес Тбилисла тукейх1ир х1ябал сяг1ят т1ашли калунра (И. И.) 

2. Эй, дусми, х1уша чина илкьяйда аркьутирав (М. Х1.). 

3. Х1ед х1ядурдариб дугьби нуни чизи дуриша (М. Х1.) 

4. Дерхъаб х1ушала хъуми, багьадур ванашикунт (Бат.) 

5. -Баркалла, Якьуб, г1ямрули велкъаби (Х1. Н.) 

6. Балулрив х1у наб жаничир дурхъали риъни (Х1. Н.) 

7. Итаб душмайчил гьарли марти г1ях1гъубзни бургъули саби. (Р. Г1.) 

 

Х1янчи 2. Гьала-гьала хабарла, к1инайс суалла, х1яйнайс амру, авнайс 

дигнила, г1ур вявла предложениеби лук1ули, черделк1еная. 

1.- Багьа агарли, вец1ал километрла гьарахъти шин районна центрлизи 

лерку вик1улрив? (Р. Г1.). 2. Кубализиб нуни Фидель Кастрос нушала варгьи 

пешкешбарра. (Р. Г1.). 3. Эгье-гьей, г1яюркьяби, х1ушала дару кадерх! (Р. 

Р.). 4. -Салам! Х1ела юртлизи баракат хьурабиаб. (Р. Р.).5. Х1у агарли 

г1ергъи наб дунъя се бирусив? (М. Х1.). 6. Дила муэртазирван арцурли набчи 

рак1и. (С. Р.). 7. Ветахъи гьалавад! (Р. Г1.). 8. -Буалли буаб дунъя биц1а 

гьари ца либх1ли! (Бат.). 9. Ил анц1букьлис г1ергъи Г1усмай арадеш ункъли 

х1ебиъни багьур (И. И.). 

 

Х1янчи 3. Г1ергъити дугьби ва дугьбала цалабикуни пайдаладарили, 

амру предложениеби пикридарая ва делк1еная. 

Мисал: Машина, къалабали вашни. Машиналичив къалабали машуд. 

1. Х1ела неш, кумекбарес. 2. Нуша, Асх1яб, хьурабарес. 3. Урши, тукен, 

укьес. 4. Белч1уди, цаибил мер, сархес. 5. Кьалам, рузи, бедес. 6. Чарухъес, 

каникулти, замана. 7. Сек1ал, х1ебарес. 8. Ну, бурибси, х1уни, х1ебурес. 

 

Х1янчи 4. Гьарил предложениела ахирлизи кабатурси ишара баянбарая. 

Сказуемоеби глоголла чиди наклонениели аргъахъилилра бурая. 

1. Чула белк1-белч1 агарти дубурлантани урх1ла мезаначил цацадех1 

дугьби лук1утири. (Р. Х1.) 2. Миъ хайчи иш миц1ирли калесара? (Р. Р.) 3. 

Арадираб дунъяла ункъдешра даршудешра! (Кь. М.) 4. Дудешли х1ези бу-

рибси хъуммартид! 5. Илди х1ела уктемдеш мургьи-арцлис асибтив?6. Дигай 

агар х1улбани х1ер ванали марик1уд. (Х. д.) 7. Тилади саби, чевверхи, х1ед 

нуни барибси буребацадалра вайдеш агара. (Ж. Н.) 8. Вях1! Жявли или бурая 

гьат1и! (М-Р. Р.) 9. Аралибираб нушала Дагъистан! 



 

11 

 

Х1янчи 5. Хабар предллодениеби суаллайчи шурдатурли, черделк1еная. 

1. Гьалмагъ заманаличив х1якьян. 2. Ну левниличи х1уша шакх1едикира. 

3. Урга даражала багьуди агарсини иш х1янчи барес х1ейрар. 4. Класс 

нясбарес асух1ебирар. 5. Халатала х1урмат бирес чевкъар. 6. Хъубшуни ну-

шачи г1ях1ладли лябкьян. 

 

Х1янчи 6. Суал предложениеби амрулайчи шурдатурли черделк1еная. 

1. Рас бугабарес кумекх1ебириду наб? 2. Х1янчи таманбиубх1ейс набчи 

гьавх1ейк1уду? 3. Шахматунала кружоклизи ну лук1арав? 4. Мурт вак1есара 

дудеш хъули? 5. Мурт аркьути дурх1ни концертличи? 6. Собраниеличибти 

хъули чарбухъес замана х1ебаилив? 

 

Х1янчи 7. Гьала-гьала хабар предложениеби, к1инайс суал предложе-

ниеби пайдаладарили, суалтас жавабти делк1еная. 

Мисал: Гьанна баайчи чинав калунри? 

- Калхъули, миъличив. 

Г1ур чина виркура или гьанбикиба? 

1. Гьат1ира вац1а-кьадализиб барх1и берк1ирив? 2. Иш суратлизиб се 

чебиулра х1ушани? 3. Чинабях1 бикибара цунси синка? 4. Х1ерибаайчи ну-

ша ишар калутирав лерилра? 

 

Предложениела бек1 членти ва илди иргъахъни. 

Подлежащее 

 

Теоретический материал гьанбикахъес ахтардила суалти: 

1. Се дек1ардеш леба т1инт1си ва т1инт1си ах1енси предложениебала 

ургаб? 

2. Се саби подлежащее? 

3. Предложениела чиди членнис дик1утира сказуемое или? 

4. Чиди гъайла бут1нани иргъахъу подлежащее ва сказуемое? 

5. Сегъуна сказуемоелис бик1ара царка или? 

6. Се саби цалабяхъ сказуемое? 

7. Чиди кумекла глаголти дузахъу бигьнилис (связка) цаладяхъ сказуе-

моебазир? 

8. Сен ва мурт кабалтуси подлежащеелара сказуемоелара урга тире? 

Х1янчи 1. Предложениеби делч1еная, илдазир подлежащееби чедаахъая. 

Илди чиди гъайла бут1нани ва чиди падежунани аргъахъилил бурая. 

1. Лаг-катх1ел башути солдатуни адамтази дугьабилзулри.(С. Г1) 2. 

Барх1ехълис ц1убаби бебшиб. 3. Авна авал дирар вец1ну урегра. 4. Саби 

къалабали шалг1еббухъун. 5. Бамсурти дях1ц1ила чукурбиублири. 6. Нуша-

чи г1ях1ладли ц1удхъурла бак1иб. 7. Рашидлис уч1ес дигули ах1енри. 8. 

Илис набзи урк1и бурес дигулри. 9. Чумал партизан г1янруч1лис шила дай-

лабад багьарбиуб. 10. Рурси дигусилис рурсила нешра дигахъу. 11. Уч1уси 

мурталра сагъли вирар. (бур.) 

 

Х1янчи 2. Г1ергъити дугьби подлежащеели диахъубли, предложениеби 

пикридарая ва делк1еная. 

Къараул, адамти, мулебк1ала, жагьти, к1арахъала, х1ябал кило чакарла, 

буг1ярдешли, Исрапиллис, наб, урегал, уч1ес, бак1ибти, уч1ни, к1елра унра, 

авна вец1ал, чумал юлдаш. 

 

Х1янчи 3. Уди къелаибти дугьбазир подлежащееби даргая. Чиди гъайла 

бут1нани аргъахъилил подлежащееби баяндарая. 

1. Х1енкьулани шантала къачни дуки ардукиб. 2. Тукейзирад нешли наб-

ра узисра сагати жузи асиб. 3. Лех1ирхъутани гъайик1усила мардеш 

кьабулбариб. 4. Кьадини сунела халати х1улби далайик1усиличи паргъатли 

х1ердариб. 5. Хъярла галгала умхализи вякълякъуна чус пукьа барилри. 6. 

Наб илала кьисмат багьес дигулра. 7. Командирли дурх1яла някълабад ту-

панг хъямбариб ва окоплизи кайхьун. 8. Илди набадури нушаб Хайруллагьли 

г1ях1баркьлис гибти сари. 9. Х1янчилизив чисалра г1елакалхъес дигули 

ах1енри. 

 

Х1янчи 4. Подлежащееби дарсх1едиахъубли, предложениеби дарган 

мезличи шурдати, к1инайс цугдуца. 

1. Дубровский углублялся в чащу лесов. 

2. Он шел, не разбирая дороги. 

3. Отважные не боятся преград. 

4. Соревнующиеся собрались на площадке. 

5. Каждый молод в нашей стране. 

6. В природе все стало живее. 

7. Все трое были очень ловки и смелы. 

8. Обтираться утром холодной водой полезно для здоровья. 

9. Учащиеся внимательно слушали участников соревнований. 

Х1янчи 5. Къелаибти сказуемоебачи подлежащееби чедатурли, предло-

жениеби черделк1еная. Сегъуна гъайла бут1а биэс г1яг1нилил подлежащее, 

скобкабазиб чебаахъили саби. 

1. Назикти…(сущ.) гьаваличир т1инт1ли зуздит1ири. 2. Къалабаси ду-

бурла х1ерк1лизив… (глагол-сущ.) урехила баркьуди саби. 3…. (числит.) 

верх1личи бурт1ар. 4. Дугели …(местоим.) лямц1ла шала чебаира. 5. 

…(прич.) байрумтачи шилизи чарбухъун. 6. …(мест. сущ.) капитан хъули 

арукира. 7. Мурхьси къадалб ункъли иргъулри …(междометие). 8. …(прилаг, 

сущ-ла мерлаб) неш-алав лебг1еб разили дуц1бик1улри. 

 

Х1янчи 6. Ишарти подлежащееби чиди гъайла бут1нани аргъахъилил 

баяндарая. 

1. Чилилра диги х1едирхьу ч1янк1ти дубуртачи. 2. Х1ябалра издаг Гага-

ринничи ванали х1ербик1улри. 3. Сагасили сенрил арбухиб Басирла урк1и. 4. 

Х1ясанра Х1усенра ца курслизиб буч1улри. 5. Заллизиб булхъути дяг1ван 

ласбик1улри. 6. Кабиибтазивад ца гьамадли ускаун ч1ябарличив. 7. Даг иш-

барх1иличи мешуси ах1енри. 8. Узуси мурталра давлачевли вирар. 9. 

Кьяцмук дурзамлис гьалаб башар. 

 

Объект 

 

Х1янчи 1. Ишди существительноеби ца предложениелизир подлежаще-

ели диахъубли, итил предложениелизир объектли диахъубли царка предло-

жениеби пикридарая. 

Океан, сукъур, устадеш, лагьа, гъабза, х1ябцдеш, Дагъистан, х1урхъила, 

вац1а, узни, булбул, заб-марка, писательти. 

 

Х1янчи 2. Предложениеби делч1еная, объектуни чедаахъая. Бурая, илди 

чиди гъайла бут1нани аргъахъилил. 

1. Даршудеш ибси девли г1елала агарли дахъал лиг1матуни 

дух1надурцули сари. 2. Вец1ал шуличи бут1а. 3. Дубурличив партизантани 

ну чеира. 4. Учительли буч1ути музейлизи арбукиб. 5. Рахли илини сунела 

башри х1ярх1бариб. 6. Наб укес дигулра. 7. Дудешли наб к1ел жуз асиб. 8. 

Ухънани чайла бержиб. 9. Сулайбай школализиб бишт1атира халатира че-

баиб. 10. Наб ил х1улбала шалаван дигахъис. 

 

Х1янчи 3. Г1егъити предложениеби чула подлежащее актив падежлизиб 

бак1ахъили черделк1еная. Подлежащеера объектра дек1ардарая. 

1. Дурх1ни х1язтабиркьули саби. 2. Мукьара кьарли бугули саби. 3. Ин-

женер чертежуна уч1улри. 4. Хя нех1ли бужулри. 5. Неш палтарли ицулри. 6. 

Г1ях1ли хинк1а букун. 7. Ну жузли уч1улра. 

Х1янчи 4. К1унт1рала мерличи г1яг1нити объектуни (дугьби) кадалту-

ли, предложениеби черделк1еная. 

1. Дяг1ли галгубачирти… кархьахъур. 2. Илди къяйк-къуйклизиб душ-

мантани … кабушибтири. 3. Г1ялибейли сагаси … шантази багьахъур.4. Ну-

шани савли … гьунивватурра. 5. Устани мекъличиб … бержиб. 6. Расулли 

сунела дурхъаси … дояркабас пешкешбариб. 7. Х1ерейс партизантани шили-

зибад … дуг1каиб. 8. Директорли клублизиб … цалабяхъиб. 9. Географияла 

дарсличиб Зайнабли … касиб. 10. Хъа вег1ли х1яйвантала … бушкуб. 

Дугьби (объектуни): х1ябла кьимат, гьарушла, далай, ц1убаби, удила, 

буч1ути, к1ел адам, к1ап1ри, хабар, дудешла г1ях1ял. 
 

Царка сказуемое 
 

Х1янчи 1. Предложениебазир царка сказуемоеби дек1ардарая. Чиди за-

мана ва наклонение иргъахъули чуни? 

1. Разили калаб х1ела лебилра юлдашуни!(П). 2. Урчи асибх1ели улибхь-

ара аса. (бурала). 3. Дуц1рум х1у бузули калунсирив, гьат1и? (Кр.). 4. Нуша-

ла чина бетаилира? (С. Г1.). 5. Неш рак1алри ну школализи аркьяси. 6. Г1ях1 

сяг1ят бираб…мая, гьунчир деркес касая (Х1. Р.). 7. Дуравси х1урив? 8. 

Дек1си ва буц1арси гьава хъип1ли т1ашбизур (Т). 9. Гьалмагъуни цабалги 

х1ебиалли, илдала х1янчи гьалабях1 х1якьян (Кр). 10. Урк1ец1ила к1унт1ра 

к1ант1идараб х1ела чарх (Х. д.) 11. Х1уша, гьалмагъуни сен-сен кадиадалра, 

музыкантуни детх1ерудая. (Кр.) 
 

Х1янчи 2. К1унт1рала мерличи царка сказуемоеби имц1адирули, пред-

ложениеби черделк1еная. 

1. Хала дудешли тамашала хабар…. 2. Дила урши, х1у арали …. 3. Х1у 

…, ну х1ядурлира. 4. Сакинат, … иша. 5. Узира х1ушачи варх …? 6. Учени-

кунани … жуз библиотекализибри. 7. Председатель …, лебилра 

лех1ихъулри. 8. Дубурлантала узидеш муртх1ейсалра …! 9. Урхьуличирти 

ц1удара гъагулти къалабали …. 10. Х1янчи устазибад …. 11. Ил замана 

дурх1яла бек1личибад х1ярх1я …. 12. Арадеш … х1ед, дила дудеш! 
 

Х1янчи 3. Царка сказуемоеби цалабяхъличи шурдалтули суалтас жаваб-

ти делк1еная. 

Мисал: Чи сайри Суворов? - Суворов урусла чевях1си полководец сай-

ри.1. Се саби Байкал? 2. Чилари жуз? 3. Ц1али шиннис се биру? 4. Се саби 

реферат? 5. Вац1а сегъунари г1ебшни? 6. Чи сая Сайгид Г1ябдуллаев? 7. 

Буц1ардешла гьунар селизиба? 8. Г1илму руркъуси адамлис чи бик1ара? 9. 

Чи сая Муса Джалил? 10. Ца сяг1ятлизир чум минут дирара? 11. Нешра ду-

дешра се саниг1ятла х1янчизарти саби? 12. Чум миллиметр лера ца санти-

метрлизир? 13. Х1у ак1убси чум баз ва дус дикили? 

Цалабяхъ сказуемое 

 

Х1янчи 1. Цалабяхъ сказуемое царкаличи шурбалтули, предложениеби 

черделк1еная. Подлежащеера сказуемоера селизир далдикилил баяндарая. 

Мисал: Гердик1ути шин т1ашдизес дирути ах1ен. - Гердик1ути шин 

т1ашх1едилзан. 

1. Наб гьанна илала сурат барес чевкъар. 2. Н. Е. Жуковский урусла 

авиацияла дудеш сай. 3. Х1яжинира ит валули урги. 4. Ухъна муруйчиб ил 

рангла галстук жагали ах1ен. 5. Яргализив ну х1ябэсил сайри. 6. Галгаличиб-

си пукьа дила саби. 7. Шантала г1ях1ял мулебк1ан вири. 8. Итни барх1и 

жяг1ял ах1ен. 9. Шила мякьлабси вац1а зумали сабри. 10. Набчи хъарси 

уч1ни саби. 11. Урибси мушлукья дила гъамси сай. 12. Жагьилла урк1и 

г1ямруличи гъирали бирар. 13. Шантас набчи лех1ахъес дигули ах1енри. 

 

Х1янчи 2. Ишди дугьбала цалабикуни сказуемоели диахъубли, предло-

жениеби пикридарая ва делк1еная. 

Агроном сай, беркунси ах1ен, х1унт1енаби сари, Х1ямид сайри, г1ях1си 

бирар, итил шайчиб ах1ен, Салимат бик1ар, мастер ветаур, вик1ес вирус, 

калхъес вашус, бажарди х1ейкиб, умули калун, г1ялим сай. 

 

Х1янчи 3. Предложениеби черделк1еная. Цалабяхъ сказуемоела цаибил 

бут1а чиди гъайла бут1али аргъахълил бурая. Сказуемое селичил ва селизиб 

балбикил бурая. 

1. Ик1 дубурла бях1личибад аркьуси кьяца саби. 2. Дила хала дудеш 

пагьмукар сай. 3. Шкафлизибси жуз х1ела сабира? 4. Гъаличи вец1ал 

х1ябц1али дирар. 5. Дуц1румлизиб ургуба жагали бирар. 6. Урши усес 

х1ейрар. 7. Дях1и багьлали биц1ули саби. 8. Мекъ савли бех1бирхьуси саби. 

9. Дила мурад жалбик1утала ургала балбикахъни сабри. 

 

Х1янчи 4. Суалтас жавабти дурули цалабяхъ сказуемоебачилти предло-

жениеби делк1еная. 

Мисал: Чи сайри Максим Горький? - Максим Горький машгьурси писа-

тель сайри. 

1. Х1у чи сайри? 2. Се мерличиб саби Севастополь? 3. Г1еркъатира 

дугурби декабрьличир? 4. Чум дус биубли х1ушала ши? 5. Чила у бедибси 

Порт-Петровск шагьарлис? 6. Х1ела г1ях1сигъуна гьалмагъ чи сая? 7. 

Адамла мардеш селизиб саби? 

Бигьни 

 

Х1янчи 1. Ишди предложениебазир бигьниби ва бигьнибала мер бур-

цути глагола бях1ла ахирти умутдарая. 

1. Инженерли х1янчизарти цалабирхъули сай. 2. Ну х1ечил лявкьули 

сайра. 3. Ну х1ечил лявкьулра. 4. Хала дудешла анхъ берхъили саби. 5. Х1у 

набчил лявкьуси сайри. 6. Х1у набчил лявкьусири. 7. Дила рузи тухтур сари. 

8. Нуни гьачамалра кьяна бурибси ах1ен. 9. Урчи дуц1бухъи саби. 10. Дила 

мурад х1у арали виъни саби. 11. Рулхъуси Сакинат сарри. 12. Нешла узи узу-

си сай. 

 

Х1янчи 2. Предложениеби черделк1еная, чузирти царка сказуемоеби ца-

ладяхъ сказуемоебачи, цаладяхъ сказуемоеби царка сказуемоебачи шурда-

турли. 

Масала: Ну уч1уси сайра. - Ну уч1улра. 

1. Рухъна дурх1нала хъули карихьес аррякьун. 2. Дурх1начи 

х1еррик1уси хьунул адамли лайла белч1ун. (М. Г.) 3. Х1яжимурад разили 

сайри. 4. Ириъ г1ебшни ну дубуртачив сайри. 5. Нуша, дурх1ни, дебали ра-

зили сарра. 6. Аргъ цакьадар ванабиубли саби. 7. Х1у шилизив калулри. 8. 

Нуша х1янчила г1ях1ти устни сарра. 9. Ну летчик сайра, х1у доярка сарри. 

10. Дирихьми х1унт1ендиуб. 11. Нушала ши лебг1еб жагасири. 12. Х1ура 

нура ца замана унруби сарри. 

 

Подлежащеела ва сказуемоела урга тире кабалтни 

 

Х1янчи 1. Предложениеби черделк1еная. Сен тире кабатурсил баянбарая. 

1. Х1у- шагьарлизи, ну-дубурличи чардулхъех1е х1ерейс. 2. Мякьи-наб, 

хъими-х1ед, разилирив? (х. х.) 3. Шуйна шел- гъану шура. 4. Наб Сапият 

бик1ар, х1ед- Салимат. 5. Дудеш ургубализив сай, неш- школализир. 6. Ну-

шачибад арбякьунти итди- хала дудешла г1ях1ли сабри. 7. Нуша- Дагъиста 

дурх1ни сарра. 

 

Х1янчи 2. Г1яг1нити ишараби кадалтули, предложениеби черделк1еная 

ва баяндарая. 

1. Ца рота школала гьалаб теб ца фабрикала мякьлаб. (М. Г.) 2. Ит урехи-

ла гьуникад арякьунсири. (Х. х.) 3. Гьава я ванали ах1ен я тях1ули. 4. Гъай 

камти г1ях1ти дирар амма гьая бухъяна. 5. Х1ясай сунени сунези иб Х1ебалас 

бек1лис балагь балас бек1лис изала. (Р. Р.) 6. Ца хъяйхъяйлар шин ца хъяйхъ-

яйлар ц1а. (багьира) 7. Неш г1яламат г1ямрула бебк1а анц1букь дявтала. 

(А. Гъ.) Рурси нешличи мешуси рирар урши дудешличи. 9. Игит гьачам 

убк1ар вайхъабза азирна. (бурала) 10. Ну х1ушала сайни разидеш дила. 

Х1янчи 3. Буралаби делч1еная, черделк1еная. Тире сен кабатурсил ба-

янбарая. 

1. Урчи хъярхъси г1ях1на бирар, унц-ц1акьси. 2. Х1ерили аллагьлизивад 

урухк1ен, дугели-шайт1айзивад. 3. Мух1ли лебси мурдали, урчила вег1- 

хьурали. 4. Сигли мегь буга, кьясдешли-адам. 5. Г1ях1гъабзали сунечи 

г1яйиббиру, вайгъабзани- гьалмагъличи. 6. Урши хъайг1ивях1 х1ерик1ар, 

рурси- дурарях1. 7. Ибси гъай арцла биалли, х1еибси - мургьила. 8. Низли-

чибад низ башар, ваваличибад - вава. 9. Хъубзарла анк1и дирар, х1якимла - 

арц. 10. Шангла х1ял ц1аличиб бала, гъабзала - къиян бак1ибх1ели. 11. Ма-

заличи къаршиличи- г1ях1гъабза, г1ях1гъабзаличи къаршили - сай маза. 

 

Предложениела к1иибил даражала членти. 

Определение 

Теоретический материал гьанбикахъес ахтардила суалти: 

1. Определение или селис бик1ара? 

2. Балбикибси ва балх1ебикибси определениебала ургабси дек1ардеш се-

лизиба? 

3. Цугбурцуси определение сегъунти гъайла бут1нани иргъахъу? 

4. Приложение или селис бик1ара? 

5. Дополнение чиди гъайла бут1нани иргъахъу? 

6. Аги-кьяйда или селис бик1ара? 

7. Аги-кьяйдала жураби гьандикахъая. 

8. Т1инт1си ва т1инт1си ах1енси предложениебачила се баладая 

х1ушани. 

 

Х1янчи 1. Предложениеби черделк1еная. Определение чиди гъайла 

бут1нани аргъахъилил ва чуни баянбируси девличил селизир далдикил бурая. 

1. Изуси духусиличив, узуси мех1ур г1ях1си вирар.(бур.) 2. Муэрлизир 

сунени издаг рурси чераиб (Х1. Н.) 3. Арбас! Бякьи ит дурзамлизибад чеб-

бердибси дава чарбара (Х1. Н.). 4. Бац1си гавлаг т1ашли х1ебуар. (бур.) 5. 

Рахли х1ярх1я чегили, алгъай някъ чеббикахъиб. (С. Р.) 6. Ил дек1лацад 

ахъсири унруби бухънабачив. Х1уребацад хъалибарг балхи цадех1 

някъбани.(Б. Р.) 7. Аминатлис нешли шагьарлизирад жагати палтар лер-

ху.(Х1. Р.). 8. Дуги барибси ч1имван бабзси дях1илавад вашес къияннири. 

(Х1. Р.). 9. Букарли набзи сирмугла кьадуби чедаахъиб. (М-Р. Р.). 10. 

Иргъули саби ч1янк1ли бусул ванзала гьигьла. (Р. А.) 11. Ханна цайли цаси 

урши Салманра далайла пагь лебси адам вири. (Г1. Р.) 

Х1янчи 2. Предложениеби делч1еная. Далдикибти ва далх1едикибти 

определениеби дек1ардарили, баяндарая. 

1. Шарала дубла кабиили к1илизан узби Сирси ва Васирси лебри. (Г1. А-

Б.). 2. Галгала занзбар кьялубани нешла дях1-някъ гъяршкадарилри. (М-Р. 

Р.). 3. Х1япиз хьуна к1аналичил галгала халасигъуна кьяйчив вагьариуб. (М-

Р. Р.). 4. Нушала вац1урбазиб дуг1ла адамти бирниличи вирхаэс х1ейрар. 

(Кь. М.). 5. Г1ях1си жуз- байрамгъуна сек1ал саби. (М. Г.) 6. Т1ашла делхъли 

улхъулри пагьливан гьаяличив. (Р. Р.) 7. Ишдусра г1яндан варгьи бирид 

х1уни дудешлис: дубуртицад хъуц1руми заблиу х1едикахъес. (С. Р.). 8. Зу-

маси дирихь - ургабад селарил къаралди чебаиб Мурадли. (М-Р. Р.). 9. 

Урк1ила пикрири дила х1ясратси к1ант1 агарли держес шарабла г1иниз. (Х. 

д.). 10. Сахават адам мискинируси ах1ен. (бур.) 11. Дуч1аб илдани чула 

дурх1насра адамтасра бег1лара жагати далуйти. (Кь. М.). 12. Пагьмукар 

г1ялимтачил гъайбик1ес чисалра дигахъу. (Кь. М.) 13. Г1ямултар гурдали 

ургади г1еркъаси къуйрукъличила хъумурту. (бур.). 14. Хьанц1 урхьнала ру-

герти ц1уба мукьриван чедиулри. (С. Р.). 

 

Х1янчи 3. Ишди дугьби ва дугьбала цалабикуни определениели диа-

хъубли, предложениеби делк1еная. 

Делсун супелтар, шиндаланна урк1ила вег1, дях1ила лямц1гъуна, лут1и 

агарси, шямван бархьси, х1урматла, г1еркъаси лезмила рег1, белшунси, бем-

журси,дянгил авлахъла, къирим мажарла, нушала класслизибси, някъби са-

хават, буц1арси ц1уэргъуна, бец1гъуна. 

 

Х1янчи 4. Цугбурцути определениеби дек1ардарая. Илди чиди гъайла 

бут1нани аргъахъилил бурая. 

1. Гъудурси вац1ала тайгалагъуна хумарси куц х1ебирар. (Н. Л.) 2. Ма-

стерли барибсигъуна х1янчи учениклира бири. (К. У.). 3. Дек1цад дях1и ба-

рили г1ергъи сабри адамти хъулчрачи абац1ибти. (Р. Г1.). 4. Музаличи 

абац1ес г1ях1цад гьуни лебалри. (У. Ш.). 5. Школабазиб ишбарх1и Амир-

бекгъунти методистуни агара. (Р. М.) 6. «Тяп Айдула эмх1есгъунти сари 

набра ишала дармунти»,- гьанбикиб сунес. (М. Р.). 7. Илдигъунти 

анц1букьуназиб тухтурличиб чебси саби сабурличил изусиличи лех1изни. 

(Х1. Р.). 8. Дудешцад ваадли г1якьлу барсбирар. (И. Х1.) 9. Мургьигъуна 

кьаркьайчир далх1едикибти палтар, мурт лайдик1ути х1уни, дила мех1ур 

мукьара. (Х. д.). 10. Урк1ицад гьунар агаркъи, дурести далулри вакилли. 

 

Х1янчи 5. Предложениеби делч1еная. Далдикибти ва далх1едикибти 

определениеби умутдарая ва баяндарая. 

1. Жагьси партизан командирличивях1 хъусит1ун. (М-С. Я.). 2. Рахли 

г1ямултар гурдали ил чебаиб. 3. Синкали ахъбуцили иличи халаси шури че-

бушиб ва арбякьун. (А. Дж.). 4. Дуклумар гъармука илцад-дек1ар гьамадли 

ах1енри кабушес. (А. Дж.). 5. Буц1арси барх1и сабри. 6. Ц1удара 

х1улбачилти, саберхурти дурх1нани нуша гьунидатурра. 7. Вишт1ал дурх1я 

сунела гьалмагъуначи шурухъун. 8. Бахъх1и аги иличиб шиниша дамгъа 

цалра. 9. Мурбачир дерхъибти галгуби т1ашлири. 10. Махьилизиб нушала 

алки саб хут1ла шала. 11. Г1ях1ти дуц1рум дак1иб ишдус. 12. кавлан нуша-

чиб х1ела ишаб белч1унси далай. 13. Ц1уба дях1или авлахъ к1ап1барилри. 

14. Хъули адац1ибх1ели бисути адамти чебаира. (М-С. Я.). 

 

Приложение 

 

Х1янчи 1. Черделк1еная. Г1яг1нити ишараби кадалтули, приложениеби 

дек1ардарая. 

1. Шагьарла бег1ла дубличиб школа т1ашлири ахъси халаси юрт. (И. Г.). 

2. Г1ялимтани багьур чевхъути излуми дебали дибг1янти миц1ирти 

сек1ултани микробунани алк1ахъути диъни. (А.Ч.). 3. Х1ули к1ел 

кьяп1ик1анни к1ап1бирули саби. Кьяп1ик1унала дубаначир гъез г1имич1ули 

лер. (О. С.). 4. Агарав х1ела селра дархри агар мучарелра?(Х. х.). 5. Хала ду-

дешла опыт лебси г1якьлули наб дурх1ялис пергерти диг1яната биц1ибси 

дунъя ибхьулри. (М. Л.). 6. Наб 12-13 дусла дурх1ялис дебали дигахъаси 

Юрий Гагаринна нешличи лех1ирхъес. (С. М.) 7. Ну Х1ясанов Ильяс 

ак1убсира 1924 ибил дуслизив. (И. Х1.). 8. Онегин дила г1ях1с и гьалмагъ 

Невала дубаначив ак1уб. (П.). 9. Ах1диги х1ула дигай майдан урк1илис би-

са…. Ах1диги х1ула карц1ай арал чархлис изала. (Бат.). 10. Х1ушаб дила 

шантас халаси баркалла балахъулра. (М. Н.). 11. Чапаевра Федорра саби-

ургаб г1ях1ти гьалмагъуни чула хъайг1иб камли бири. (Фурм.). 

 

Х1янчи 2. Предложениеби делч1еная. Приложениеби дек1ардарая, 

багьлабирнила ишараби баяндарая. 

1. Нуша, дурх1ни, цацах1ели дугели лузетличи дашутири. 2. Складла 

къараул- валк1а ухъна хъярхъли ац1иб ганзиличи. 3. Инженер-строитель со-

браниеличив левг1ев ч1умали гъайухъун. 4. Ну, Г1ямаров Г1иса, ак1убсира 

Лавашала районнизив.5. Хъуммартидая, гьаниркахъеная Рашид Рашидов- 

Дагъиста дурх1нала гьалмагъ. 6. Нуша, мезла устни, мукърачир гъайдик1ес 

х1ядурлира. 7. Эй, х1у г1ямултар гурда, диур дурути къянала хабурти. 8. 

Х1ейги х1ела дигай - майдан урк1илис биса! 9. Х1ушани, к1илинра, барибси 

вяг1даличила хъуммартидая. 10. Нуни, х1ушала унрани, Пат1иматличил 

хъали-ц1а дарес кьасбарилра. 11. Иш шилизиб - бишт1аси диркьличи хьура-

биубси - чумал миллатла адамти х1ербирули саби. 12. К1елра бамсурти 

гьунила дубла кабииб. 

Дополнение 

 

Х1янчи 1. Предложениеби черделк1еная. Дополнениебани чиди суалтас 

жавабти лугулил бурая. 

1. Партизанти командирличил цалабикиб. 2. Саламтала кагъарлизи мас-

хуртира делк1ири. 3. Висуси дурх1я нешлизи вявик1улри. 4. Г1ямрули нуша 

бурсидирулра устадешлумачи. 5. Бусяг1ят Асх1яблис арц г1яг1нили 

ах1енри. 6. Мекъличив дила улхъес х1яздухъун. 7. К1ел базли Амир уч1ес 

бурсииуб. 8. Цехлизиб имц1али бригадирличила сабри гъайбик1ути. 9. Изда-

гличи жагьилла урк1и арбякьун. 10. Г1ях1си яшавлиг1ив умц1ули, шагьар-

лизи дурайкира. 11. Ил сек1ал нушази учительтани буриб.12. Машинали-

чибад разити т1ама-гьамаличил адамти кабиц1ули саби. 13. Дурх1ялис 

някъли мабирхъид, г1ях1си гъайли бяхъя. 14. Мух1лили къалабамайк1удну, 

баркьли къалабаик1ен. 

 

Х1янчи 2. Предложениеби делч1еная. Дополнениеби сегъунти гъайла 

бут1нани аргъахъилил ва чиди падежлизир дак1илил бурая. 

1. Шила майдайчиб илала х1ябличи гьая баршиб. 2. Хури шакди-

кибх1ейс ил х1ябал-авал масличи хапбикес бажардибирулри. 3. Ахирла ми-

нутличи бикайчи г1ях1дешличи умут бетахъахъес г1яг1нили ах1ен. 4. Жагь-

деш черях1дирис, мардеш гапдирис назмуртазир нуни, дирхаирая. 5. Унра-

чиб халаси разидеш лебри Рашидла. 6. Сен х1уни дила хъарбаркьличила 

хъумартурри? 7. Рурсилис г1яраблис шери рукьес дигули ах1енри. 8. 

Делхъх1елхъути узидеш ц1акьдирулра гьар барх1и, лебтас цаван алкахъес 

закла дайлизиб берх1и. 9. Сегъуналра анц1букьлизиб адамдешличила хъум-

мартид. 10. Бег1лара г1ях1си г1якьлу вег1лис вег1ли бурибси саби. 11. 

Ч1умали вашен х1у къакъкад ванзала, баарицад лебну кьяшмазиб ахъри. 12. 

Азгъиндешла галгаличир ц1едеш х1едашар. 13. Ватихьили каира пачалихъ 

авлахъличи: белг1ули ц1уб мухъили багьадур ванашикунт. 

Х1янчи 3. Уди делк1унти дугьби дополнениебили диахъубли, предло-

жениеби делк1еная. Дополнениеби чиди падежлизир дак1илил баяндарая. 

Юртличи, бурусиличи, хала дудешлизи, шагьарличи, сунела, някъли, 

бузутас, узес, лех1ирхъусила, буц1ала, х1ела, бузутачи, узила, базарличи, 

унрубачил. 

 

Аги-кьяйда 

 

Х1янчи 1. Предложениеби черделк1ная. Аги-кьяйдаби дек1ардарая ва 

чиди гъайла бут1нани аргъахъилил бурая. 

1. Поездличи кариибси рурси рахъх1и явлухъли гьак1рик1ули калун. 2. 

Вишт1ал узи халасиличи институтлизи вак1иб. 3. Удир, душмантала шайчир, 

лямц1дик1ули ц1ами чедиур. 4. Ца кьумурлар к1ел кьац1: ца -уг1уси, ца- 

х1евг1уси. 5. Зяг1ипли дашес х1ейрути мукьри машиналичи чедатур. 6. 

Ник1а бук1уй дармайс мазала нех1 дужулри. 7. Дебали милигиубси ил 

багьлали х1ерк1личи гъамиуб. 8. Туристунала г1ях1дешли, нуша балк1а 

дякькад урях1яхъира. 9. Г1ергъила барх1и Жабраиловра Иминовра землян-

кализибад дурабухъун. 10. Цадуги Оксанахъалачи чилирил г1яшли 

кьут1дяхъиб. 11. Галгуби удатес дак1ибтира нуша иша! - ахъли т1амадариб 

Г1исани. 12. Шила жамиг1ят г1ях1ли гьуниббатес дурабухъун. 13. Х1у 

багьандан нуша автобусличи кьандиубра. 14. Мартла гех1личиб Лебил дунъ-

яла хьунул адамтала байрам саби. 

 

Х1янчи 2. Предложениеби делч1еная. Аги-кьяйдала жураби кади-

захъирая ва сегъунти суалтас жаваб лугулил бурая. 

1. Шиличи бях1чиси бях1лизиб кьулала х1енкь г1яйкабиублири. 2. 

Жагьтала бригада дебали ц1акьли бузули сабри. 3. Рухъна Салих1ят театрли-

чи рашули ах1енри. 4. Разивиубли уршили дудешла някъ ч1умабариб. 5. 

Рухъна неш чераэс уршби шилизи бак1илри. 6. Савли дубуртачиб ц1удара 

къаралди багьарбиуб. 7. Г1ях1мад г1ях1цадх1и вайт1а изули калун. 8. Гьалар 

гьаннагъунти ц1акьти ярагъ дирх1ейри. 9. Гьунила дублабси ц1елда тамай 

лех1кахъилри. 10. Заб- маркала г1ях1дешли нушаб дахъал анк1и дак1иб. 11. 

Х1еблизир юрт-алав арцанта пукьни дирулри. 12. Арцурли дубуртачи абаиб 

бишт1аси шан чяка. 13. Валентина Терешкова лебил дунъяла хьунул адамта-

зирад бег1лара гьалар космослизи арцурси сари. 14. Майдайчи дурадухъи, 

ахъли далайдик1улри. 15. Хъумачиб, унхъразиб бахъал адамти бузули саби. 

 

Х1янчи 3. Ишди дугьби ва дугьбала цалабикуни аги-кьяйдаби диахъуб-

ли, предложениеби пикридарая ва делк1еная. 

Саркъахъили, масхаралис, ишбарх1и, саби багьандан, хъалчибра анхъли-

зибра, мяшт1барили, ириъ, узбачи багьахъес. 

 

Х1янчи 4. Т1инт1ти ах1енти предложениеби, суалтала кумекличил 

т1инт1дарили делк1еная. 

1.(Мурт?) нуша (чина?) (селичи?) дякьунра. 2. (Сегъуна?) (села?) кьялу-

бани (се?) (сен-сен?) ванабариб. 3. Саби (сецадх1и?) башулри (чинабад?). 4. 

(Села?) х1енкь (чинаб?) г1яйбиублири. 5. (Чинар? лерри (сегъунти?) галгуби. 

6 (Мурт?) нуша (чина?) адац1ира. 7. Дурх1нани (чинар?) далц1ун (се?). 8. 

(Муртх1ейс?) хъубзури (чинабад?) чарбухъун. 9. (Сен-сен?) (се бирули?) ну 

(чина?) каира. 10. (Чи багьандан?) нуни (чи?) гьимук1ахъира. 11. (Чила?) (се-

личиб?) (чум?) бег1ти лебри. 12. (Села?) (селис?) наб (се?) гиб (чини?). 

Х1янчи 5. Предложениебазирад дугьби урасили т1инт1ти ах1ентили де-

таахъирая ва черделк1еная. 

1. Цалра авторли уч1ан парагъатли валтх1елта. 2. Гьанна чумал наслули 

Сайгид Г1ябдуллаевла жузи дуч1ули сари. 3. Ухънани ляжиличиб гилди-

бик1уси бисала к1ант1 х1евала дулгъали бушкиб. 4. Къаркъала юртани чузиб 

миц1ирдеш агартиван лех1ахъили сари. 5. Г1ямру кепеклизи агрли дуилигу 

ибси пикри дек1си махван иличи гъяжбик1улри. 6. Басир Г1ялибеков лук1ес 

вех1ихьиб шуц1али ибти дусмала ахирлизив. 7. Се бетаурсил багьес бахъал 

гуржни цалабикиб. 8. Ишбарх1и набра селра дигули ах1енра. 9. Илдани Са-

кинатлис дахъал савгъатуни хилри. 

 

Бек1 членти ва илдала кьадар х1ясибли царка 

предложениебала жураби 

 

Х1янчурбачи дех1дихьес гьалар ишди суалтас жавабти дурая. 

1. Бек1 члентала кьадар х1ясибли царка предложениебала жураби чум 

сари? 

2. Подлежащеела бег1 ва подлежащееагар предложениебала ургабси 

дек1ардеш селизиба? 

3. Белгиагар подлежащеела бег1 предложение т1инт1сили биэс бирару? 

4. Объектла бег1 ва объект агар предложениебала мяг1нализиб 

дек1ардеш лебара? 

5. Белгиагар объектла бег1 т1инт1ли ах1енси предложениелизир 

царх1илти членти дирару? 

6. Уахъ предложение или сен дик1утира? 

7. Таманси ва таманах1енси или сегъунти предложениебас дик1утира? 

8. Царка предложениебас сен ца, к1ел ва х1ябал составла дик1утира? 

 

Х1янчи 1. Предложениеби делч1еная. Подлежпащеела дег1ти, подле-

жащее агарти ва белгиагар подлежащеела дег1ти предложениеби белгидарая. 

1. Дубурличиб ургьули биру. 2. 1941 ибил дусла июнь сабри. 3. Устали 

лац ахъбик1ахъулри. 4. Шилизиб лех1кахъилри, ц1ами дишахъири. 5. - Се 

баралли г1ях1си, гьат1и? 6. Салиматли нура варх арукира. 7. Сен набчи 

х1ела кагъар х1ехулив? 8. Шалакабирулри. 9. Алавчарли паргъатдеш саби. 

10. Ахъси музала бях1лизибси ши лех1кахъилри. 11. Ч1янк1личи бикайчи 

стрелокуни багьлали т1инт1биуб. 12. Коридоргъуна хъали саби, к1елра шай-

чир унзурби сари. 13. Студентуни совхозлизиб бузулри. 14. Ишх1ели 1919 

ибил дусла г1ебшни сарри. 15. Шагьарлизи дергъла аги багьахъурлири. 16. 

Ишдус нушала шилизиб клуб бариб. 

Х1янчи 2. Предложениеби делч1еная. Объектла дег1ти, объект агарти ва 

белгиагар объектла дег1ти дек1ардарили делк1еная. 

1. Итала куцли лебилра дукарбях1яхъиб. 2. Нуни х1ерелира чебиули 

ах1енра. 3. Х1янчизар сунела бузериличивли вала. 4. Шантани г1ях1лала 

х1урмат бариб. 5. Ученикли сагати жузи асахъиб бег1тази. 6. Тухтурра агро-

номра фермализи бак1иб. 7. Чила саби иш гьунар? - Устала саби. 8. Шур-

мачирти буц1ани авъиб. 9. Дахъал х1улби дирар, амма чех1ебиу. (багь.) 10. 

Абушалли бирар кабашан. 11. Бурибси гъайли юлдашлис дец1агахъиб. 12. 

Дудешли унцачил хъу бацун. 13. Х1янчили валха, азгъиндешли гуширу. 

 

Х1янчи 3. Г1ергъити предложениебазирад уахъ предложениеби 

дек1ардарая ва черделк1еная. 

1. Дубурличиб ц1уба дях1и. 2. Дербентла къала. 3. Х1унт1ена 

т1ениличир х1ябц1али ц1уб мукьара. 4. 1947 ибил дусла х1еб. 5. Уркьуйзи 

белк1ири: «Берк-бержла тукен». 6. Калхьулра. Рахли, селарил т1ама…. 

Кьядга. 7. «Овод». Иш жуз кайсис белч1ес, абадай. 8. Бацла шаласи дуги. 9. 

Жанивартала т1ама-гьама сари. 10. Чях1заб чекьурли сари. 11. Гумагьи, 

Сукъур Х1ясай хабар бурули сай. 12. Х1ерели - пикруми, дугели - муэрти. 

 

Таманси ва таманах1енси предложение 

 

Х1янчи 1. Таманти ва таманах1енти предложениеби дек1ардарая. Се уб-

батурли чузиб. 

1. - Х1у г1яяркьяна сайрив? - Ах1енра. 2. - Лебилра дурх1ни чарбиуб-

лив? - хьарбаиб директорли.- Чарбиуб! - ахъли вявъиб чилирил. 3. - Чи сайри 

далайик1уси? - Халал узи. 4. Сен х1у дебали урухиубсири дуги? - Дебали? 5. 

- Урхьуличир миъби чедаирив х1уни гьачамалра? - Г1е. 

 

Х1янчи 2. Пикридарая ва делк1еная урегал таманах1енти предложение 

чузирра урдатурти: 1. Подлежащее; 2. Сказуемое; 3. Объект; 4. Дополнение; 

5. Определение; 6. Аги-кьяйда. 

 

Х1янчи 3. Делч1еная суалти. Таманах1енти предложениеби пайдалада-

рили, жавабти делк1еная. 

1. Чини белк1унси «Даргала рурсби» бик1уси повесть? 2. Се замана ва 

мурт кадикибти анц1букьлуми чедаахъили авторли повестьлизир? 3. Повесть 

х1ясибли дураибси кино чебаирав? 4. Чиди актёртани дузахъутири 

бек1лидиубти ролани? 5. Чиди геройличи мешули г1ямру дерк1ес дигахъади 

х1ед? 6. Се г1якьлуличи жидирулра нуша авторлира режиссёрлира? 

Х1янчи 4. Текстани делч1еная, чузирти таманти ва таманах1енти пред-

ложениеби белгидарая. 

1. - Ил ца ганзла гьуни ахъес дила сеннира ахъри х1ебик1ур. 

- Сен? 

- Сенк1ун илис х1у дигулри. 

- Гье-гье-гье! Селичибли балулри х1уни? 

- Х1улбачибли……(А. Кь.) 

2. - Вашен ишад х1яяагар! 

- Ч1яп1майк1уд! 

- Чинад биг1унси ил т1улека? 

- Х1ела гьалмагъла. 

- Инсанагар хя! 

- Ну - хя, х1у - хъямх1яла кец1а. (А. В.) 

 

Состав х1ясибли царка предложениела жураби 

 

Х1янчи 1. Чула состав х1ясибли предложениеби дек1ардарая ва чер-

делк1еная. 

1. Цакамси бержадри, селра х1ебиишигу. 2. Г1е, дигайли адамличил се-

дигара бирули саби! 3. Майла байрамлис Москва баиб гьунила. 4. Ц1ябси ду-

ги сабри. 5. Гъудурси вац1ала тайгалагъуна хумарси куц х1ебирар. 6. Хъяб 

хьанц1а ц1уб мукьарла деркунри чакар урк1и. 7. Нешли палтар дирцибу? - 

Дирциб. 8. Жагали белч1унси г1ях1си далай ц1акьси ярагъ саби. 9. Че-

лябкьлаличила пикриухъес г1яг1нили саби. 10. Нуша ухъначи шадир 

дякьунра. 11. Илала кьиматуни х1ясибли ну ункъли уч1аси. 12. Мух1ли - 

гурдала, ганжи- бец1ла. 13. Хухула г1ежа бетахъиб. 14. Дуг1ли хьулма-

рик1уд. 15. Дила дудеш хъубзар вири. 16. Гьачам гьарахълирад гъугъла 

т1ама адердиб. 

 

Х1янчи 2. Ишди предожениеби, чула состав барсбиахъубли, чер-

делк1еная. 

Мисал: Дяг1 т1ашбизур. - Галгубани дяг1 т1ашбизахъур. 

1. Дудешли дураиб. 2. Усталичи кьякьличи вархьира. 3. Берх1илиуб 

жявли бумжар. 4. Бригадирли хъучиб батурсири. 5. Хабуртази вархили 

кайилри. 6. Хала нешли т1аслих1и кадихьиб. 7. Къакъличиб кабухиб ва му-

кьарлис кабушиб. 8. Дирихьлис гьалаб башулри. 9. Х1ерейсра унза г1ек1или 

лералри. 10. Х1ушачибях1 дях1и барибу? 11. Ишбарх1и анхълизир дузахъес 

аркутира. 12. Балули ах1енра. 13. Шилизиб лех1лири. 

Дугьби-предложениеби 

 

Х1янчи 1. Дугьби-предложениеби дек1ардарая. Багьлабирнила ишараби 

сен кадатуртил бурая. 

1.  

 Ислам, - ира нуни някъра ц1ац1абарили. 

 Чинавадсири? 

 Дагъистайзивадсира. 

 К1арахъанрив? 

 Дарган сайра, - ира нуни. 

 Нура Дагъистанланра. 

 Вагьурри, адавзи…… (И. Х1.) 

2. 

Ахирра к1ел унза гьаргдиуб - дила урк1ила тимхъ гьалакбиуб. 

 Грузияла Бика чинара? 

 Х1у чи сайри? 

 Лек1и… 

 Агара… 

 Чинара? 

 Москвализир сари… 

 Мурт ляркьяна? 

 Балх1ебалас… 

Г1ур нуни селра х1еира. (И. Х1.) 

 

Х1янчи 2. Ишараби кадатирая. Дугьби-предложениеби дек1ардарили, се 

мяг1на иргъахъулил баяндараяя. 

1. - Х1у гьачамалра Москвализи вякьунрив? - Г1е. 

2. Гьу гьу диур дурибти! 

3. Юх дила х1ези гъайик1ес замана агара. 

4. Гьай-х1яйиб гьай! Нуни дуг1ли дерк1ибти дусми. 

5. Г1ях1 сяг1ят бираб! Баркалла дила неш! 

6. Агь-агь-агь! Аргъирив сунела гъай? 

7. Лазат, ца х1ерагу сен къугъасил? 

8. Велх1унрив? Гьанк1 бак1ибу? 

9. Гьайгьай х1уни бурибсиличил ну кьабуллира. 

Предложениела ца журала членти 

Теоретический материал гьанбикахъес ахтардила суалти: 

1. Предложениела ца журала членти или сегъунти дугьбас бик1ара? 

2. Ца журала членти предложениелизир бек1 ва к1иибил даражала член-

тили диэс дирару? 

3. Союзуни агарли цаладяхъибти предложениела ца журала члентала ур-

га сегъунти ишараби кадалтути? 

4. Чули ца дев баянбирули дак1ибти определениебас ца журала ва ца жу-

рала ах1енти или сен бик1ути? 

5. Гьандикахъая цаладирхъути союзунала жураби. 

6. Обобщающий дугьбачил сегъунти багьлабирнила ишараби кадалтути? 

 

Х1янчи 1. ра-ра, я-я, я-яра, -ну, -гу, амма ибти союзуначил дигьунти ца 

журала членти дак1ахъили, предложениеби цаладяхъяя ва делк1еная. 

 

Х1янчи 2. Ишди дугьбачи обобщающий дугьби чедалтули, предложе-

ниеби делк1еная ва баяндарая. 

Дугели, х1ерели, савли, барх1ехъ; к1ач1а, к1уц1ул, кьям, шанг; март, ап-

рель, май; Рашид, Х1яжи, Аминат, Хамис; Мях1ячкъала, Дербент, Хасавюрт, 

Каспийск. 

 

Х1янчи 3. Обобщающий дугьби делк1и, предложениеби чедиц1ахъая. 

1. Шилизибси тукейзи кадухиб….. 

2. Музализир кьарли дугули чедиулри….. 

3. Унхъразирад нушани дучира….. 

4. Клублизи бак1или лебри…. 

5. Москвализи бякьунтани чедаиб…. 

 

Х1янчи 4. Ишди обобщающий дугьбачи ца журала членти имц1адарили, 

предложениеби делк1еная. 

Дуг1ла жаниварти; гьар-чинабалра; ризкьи; духълуми; лерилра илди; 

студентуни; бузути; овощуни; 

 

Х1янчи 5. Схемаби х1ясибли предложениеби цаладяхъяя ва делк1еная. 

1. О, О, О ва О-О. 

2. О: О, О, О, О. 

3. О-ра О-ра. 

4. О, амма О. 

5. О-гу, О. 

6. Я О, я О, я О. 

Х1янчи 6. Ишараби кадатирая ва баяндарая. Предложениеби чер-

делк1еная. 

1. Шамхалла балликьянабазиб дигалли урусла лебри дигалли узбекла ди-

галли туркла. 2. Ч1акара дяг1ра азаддешра дек1арх1едирути нушала гьал-

магъуни сари. 3. Хьунразир лерри ваях1 бардни къялкъни кьягни миршби. 4. 

Вац1ала дублабси анхълизир курегала хъярла г1инцла галгуби лер 5. Иш 

т1улека мургьила ах1ен арцла саби. 6. Кьарлизир нуни х1унт1ена духъут1а 

ц1уба вавни даргира. 7. Я Сяг1ид я Салих1 я Расул хъулиб аги. 

 

Х1янчи 7. К1унт1рала мерличи г1яг1нити ца журала членти кадатурли, 

предложениеби черделк1еная ва багьлабирнила ишараби баяндарая. 

1. Г1ялибегла юлдашуни … къапула гьалаб т1ашли лебри. 2. … нушачир 

имц1али къаршидиркути хъа миц1ираг сари. 3. … лерилра журала галгуби 

вац1ализир лерри. 4. Гьанна нушала шилизив я… я … я … агара. 5. Расулла 

уршили … стол хиб дурабад хъули. 6. Бях1муд я … я… я … гьеч сеналра 

акьули кайили х1ейрар. 

 

Х1янчи 8. Ишараби кадатурли, черделк1еная ва баяндарая. 

1. Чугур динда жикьи дам ва дяд илди лерилра музыкала ваях1 сари. 2. 

Г1ях1ли савли букахъес берклуми дедиб кьац1 к1ема чай ва ца-ца гидгари. 3. 

Дурх1ни буч1ра буч1и х1язра хъумх1ерти цацах1ели. 4. Пикрумира гьанбир-

кунира муэртира дархдикиб. и 5. Нушала вац1урбазир имц1аливан къар-

шидиркур дяг1ути к1ап1рар галгуби миг пурпи жяр бириз. 6. Авлахъуначиб 

дубуртачиб къадурбазиб чинабалра ванали саби. 7. Унрала хъуличирад анк1и 

мухъи х1яжланк1и дак1иб. 8. Нешла мезла биаб урус мезла биаб немец мезла 

биаб грамматика бала илини. 9. Амир аркьуси Москвализи ах1енну Курскли-

зи яра Краснодарлизи ургар. 

 

Х1янчи 9. Предложениеби делч1еная. Ца журала членти сегъунти сою-

зунани цализи ца дигьил бурая. 

1. Урчи асес или ца адам гъамиубгу, багьалра х1ебурахъили арякьун. (Р. 

Р.). 2. Унра дебали жявли айзур, амма х1янчиличи кьанни вех1ихьиб. 3. Ур-

шила баркьудили неш я разих1ерариб я пашманх1ериахъуб. 4. 

Шалг1ердухъун х1ебра дуц1румра г1ебшнира. 5. Неш больницализир 

ах1енну, школализир сари. (М-Р. Р.). 6. Рухънани гьала-гьала кьац1лара ну-

силара т1ем багьур. 

Х1янчи 10. Ишди дугьбачи обобщающий дугьби чедатурли, предложе-

ниеби делк1еная. Ишараби баяндарая. 

Уркарах, Хъярбук1, Ч1ишули, Меусиша; М. Х1ямидов, Г1. Батирай, 

Р. Рашидов; к1арахъуни, лезгиби, булугуни, табасаранти, дарганти, 

къумукъланти; гамуш, кьял, кигьа, г1ежа, эмх1е, урчи, гудег, къача, мукьара. 

 

Х1янчи 11. Ишар чедаахъибти обобщающий дугьбачи ца журала членти 

пикридарили, предложениеби делк1еная. Багьлабирнила ишараби баяндарая. 

Дуг1ла жаниварти; х1ушала районна шими; Кавказлизирти халати 

шагьурти; Россияла халати х1урк1би; школала жузала авторти; вац1ализирти 

жанивартала уми; даргала театрла г1яртистуни. 

 

Х1янчи 12. Ишараби кадатурли, предложениеби черделк1еная. Ца жура-

ла членти чиди гъайла бут1на аргъахъили? 

1. Ил г1яшси кьаркьа ч1ап1ли вабза ц1удара вях1ла вег1 гъуршрар анда-

ла вег1 шиниша х1улбала вег1 к1ел шайчи валк1а адам вири.(С. Г1.). 2. Ик1 

дубура итичиб ахълира саби шинишлира саби. 3. Нуша дарх дирутира гьар-

чинаралра киноличирра х1янчиличирра х1язтазирра. (И. Х1.). 4. Дубурти 

къадурби шурми х1урк1би галгуби ва арцанти гьар сек1ал дец1лизи дикилри. 

(Г1. А-Б.) 5. Бишт1ати дурх1ни жагьилти бухънаби саби-сабил совхозла кан-

целяриялизи цалабикилри. (У. Ш.). 6. К1идех1 дабри урч1емал жуз авал 

кьулса илди лерилра тукейзирад тавралих1ир хъули хира нуни (Кь. М.). 7. 

Савли х1ерейс барх1ехъ гьар мурталра х1ядурлира нуша дузес. 

 

Х1янчи 13. Суалтас жавбти делк1еная, обобщающий дугьби чедатурли. 

1. Даргала адамти х1ербирути чум район лера Дагъистайзир? 2. Чум 

миллатла адамти х1ербирули Дагъистайзиб? 3. Нушала республикализирти 

халатигъунти х1урк1би чиди сари? 4. Дявила ва Бузерила игитуни-дарганти 

чихъали саби? 5. И. Къазакъ, Е. Эмин, Кь-Р. Мях1муд, М. Г1ях1мад ва Г1. 

Батирай чихъали саби? 

 

Предложениела члентази грамматикалашал 

дархх1едасунти дугьбачилти предложениеби 

 

Дугьабиз 

Теоретический материал гьанбикахъес ахтардила суалти. 

1. Се саби урга дев? 

2. Чидни гъайла бут1ни урга дугьби диубли дашара? 

3. Сегъунти мяг1нуби иргъахъу предложениебазир урга дугьбани? 

4. Сегъуна интонацияличил ирути урга дугьби? 

5. Се саби урга предложение? 

6. Урга дугьби ва урга предложениеби сегъунти ишарабачил 

дек1ардирути? 

7. Урга предложениебалара приложениебалара ургабси дек1ардеш селизиба? 

8. Се саби дугьабиз? Сегъунти ишарабачил дек1арбируси дугьабиз? 

 

Х1янчи 1. Дугьабизуни г1яг1ниси тях1ярли делч1еная. Чидни гъайла 

бут1на аргъахъилил илди бурая. 

1. Ц1ирк1ли духъун ц1уэри, духа дилара салам. (Х. д.) 2. Г1еларях1ли 

чаррухъен, ва Минатла Пат1има! (Батирай) 3. Сяг1ид, нура х1ечил варх 

вак1ишав? 4. Кайи, Расул, нергъла бержа. 5. Х1ябилра вайси хабар бурри 

х1уни, урши. 6. Вак1ади кьалли рахли, ва Г1ямарла Батирай. (Батирай) 7. Эй, 

дурх1я! Чинавях1ри? 8. Жав, Салих1ят, чина гьайбарилри? 

 

Х1янчи 2. Чузирти подлежащееби дугьабизуни детаахъурли, предложе-

ниеби дарсдарая. 

Мисал: Рузини наб хабар белч1ун. Рузи, наб хабар белч1енгу. 

1. Дяг1ли нушала ахъти цунти дубуртас далай буч1а. 2. Гьалмагъунани 

наб бег1лара дигусигъуна макьам бяхъиб. 3. Сунела гьалмагъунала гъабза-

дешличила буриб Х1ямзатли. 4. Учительли дурх1ни класслизи жибариб. 5. 

Хала дудеш унрубачи шадив арякьун барх1ехъ. 

 

Х1янчи 3. Багьлабирнила ишараби сен кадатуртил баяндарая. 

1. Х1у, дила неш-Ват1ан, даим разилири. (Р. Р.) 2. Агь, неш, марли 

х1урив? 3. Агь, дила алхунси зилан! Х1ела рух1ла гьалав кьукьмуциркулра. 

(С. Р.) 4. Ах1ерси, набчиб г1яйиб агара. 5. Агь, г1ебшнила дуги, сен ду-

карк1улрив дила х1ял агниличиб? 6. Ну х1ушачи г1урра ляркьяс, хяла кец1а. 

(Х1. Ц1.) 7. Зяг1ипсила бирк1антазиб селра аги, Расул. 8. Сартан бец1, х1у 

лех1ли буэн. 9. Гьанна, Чанкур, х1ела саби ярга.(М-Р. Р.) 10. Пякьир жибх1я, 

х1ебиубрив арцес? 

 

Х1янчи 4. Ишди дугьби цадех1лизир подлежащеебили диахъубли, 

царх1илтазир - дугьабизунили, предложениеби пикридарая ва делк1еная. 

Мисал: Кьасумли сунела автобиография белк1ун. - Кьасум, иш 

к1ап1илизи х1ела автобиография белк1ен. 

Ах1ерси Дагъистан; г1ялимти; дигуси Ват1ан; инженер; шанти; поэтуни 

ва писательти; юлдашуни. 

Х1янчи 5. Багьлабирнила ишараби кадатирая ва баяндарая. 
1. Дила ванзала талих1 ну ишав сайра х1ера. 2. Эй ях1 ч1умаси жагьил 

душма гьалар кьукьуби г1яшмадурцида. (С. Г1.) 3. Агь Берх1и сен дуц1артил 
х1ела ках1ерхути нур. 4. Далайрик1ен ах1ерси далуйтачи карц1лира. 5. Дила 
бахъ къайгъичебси неш сабри х1у Россия. (Р. Р). 6. Рурси шин гагу игулрану 
ц1али. 7. Ва урши дила урши дила х1у чинаврира. (Х. д.) 8. Русен ахмах 
рухъна дуги г1ях1бираб. (Х. х.) 

 
Х1янчи 6. Багьлабирнила ишараби баяндарая. Чидни гъайла бут1ни сари 

дугьабизли диубти? 
1. Москва, хьанц1а закла удиб х1ела жагадеш! (М. Г.) 2. Белч1ен, дила 

х1улбала шала, ца далай, урузмабирудну. (Кр.) 3. Баткааба ну, ах1ерси, 
дяг1ути майдунтачи. (Н. А.) 4. Дила дигути дурх1ни, ак1убсира ну дубурла 
шилизир. (М. Кь.) 5. Эй, хьар вац1айла хьанц1 бец1, х1ейрурав ну х1ед гьал-
магъ? (Х. д.) 6. Эгье-гьей, жагьти, даширая иша! 

 
Х1янчи 7. Урус мезла обращение дарган мезла дугьабизли калахъи, дар-

ган мезличи шурдати ва делк1ен предложениеби. 
1. Дай руку товарищ далекий мы рядом с тобою идем. 2. Родная еще что-

нибудь расскажи. 3. Завтра мы друзья совершим на автобусе прогулку по го-
роду. 4. Учащиеся настойчиво добивайтесь успехов в учебе! 5. От моря до 
моря я узнаю тебя Россия. 

 
Х1янчи 8. Багьлабирнила ишараби кадатирая ва баяндарая. 
1. Татаулла мякьла ваши х1у гьалмагъ гъайдулхъех1ену шинна пайдали-

чила. (М. Кь.) 2. Агь духънаби Ил х1ушаб дариб деза чумлира. (Р. Р.) 3. 
Гьари гьалмагъ зайбухъахъен диндаличиб ит далай. (Г1. А-Б.) 4. Ац1и 
г1ях1ял г1ях1ладли мигла къапу абхьану. 5. Эгь дила мех1ур мукьара 
х1уригу дила унра. (Х. х.) 6. Дигай дарайла х1евни ах1ен дила духуси. (У. 
Ш.) 7. Агь дила к1иэсил дукала х1у мякьлар агарли ну ц1умик1улра. (Гъ. Б.) 
8. Гъайбухъахъен динда чевик1ла гьалмагъ дила урк1ила х1ял мурхьли бу-
ресли (С. Г1.) 9.  Эй аркьян х1ечил барх арбуха дила дардра. (М. Х1.) 

 
Урга дугьби ва урга предложениеби 

 
Х1янчи 1. Т1ама бархьли ахъ-г1яшбирули делч1еная. Предложениеба-

зирти урга дугьбала мяг1нуби дурая. 
1. Белики, х1ушаб царх1ил бук1ун г1яг1нили х1ейэс? (А. Кь.) 2.- Марли-

ра, илди завучли сабуцахъили саби, - иб Арбаслира. (А. Кь.) 3. Гьайгьайра, 
илх1ейс дила дукелц1и кадерхурлири. (А. Кь.) 4. Тамашавиубли сайра набчи 
х1ерик1улри, ашкарлигу, илини ну вагьх1егьурра. (И. Р.) 5. Марлира, иш му-
эру, гьарил юртла хъалчличиб туп чебиулра нуни,… (Ф. А.) 

 



 

31 

 

Х1янчи 2. Мяг1на х1ясибли г1яг1нити урга дугьби делк1и, предложе-

ниеби черделк1еная. 

1….., ил сегъуна- биалра хищникли буцили биэс асубири. 2. Рабазан, …, 

нуни х1ези г1еббурисну, х1уни арза. (Кь. М.) 3….., х1у нушани ихди шизи 

лайбик1ури, г1яра, - иб синкали. 4. - ….., - бик1ули саби гурда, - ишбарх1и 

ну дуббуцили къаршибикилра. 5….., забли арши заях1едариб ва вац1ала дуб-

кад ардякьун. 6….., ишдус шантас дахъал ризкьи дак1иб. 

Дугьби: белики, цаибсигъуна, ахирра-ахир, гьай г1яйиб гьай, ца та-

лих1ли, игъбарлисван. 

 

Х1янчи 3. Предложениеби делч1еная. Урга дугьби ва урга предложе-

ниеби дек1ардарая. Ишараби баяндарая. 

1. Дила пикри х1ясибли, гъабзадешличила гъайдик1ути далуйтани 

мух1лила творчестволизиб халаси мер бурцули сари. (Ф. А.) 2. Илкьяйда, 

дурх1нани дуц1румлизир шантала къачни дуки дики. 3. Амма, сепайда хъули 

чардухъес далкьх1еурра. 4. Цагьачам савли (ил анц1букь бетаурсири 

к1иибил майличиб) музурбачирад самолетуни шалг1ердухъун. 5. Бурни 

х1ясибли, ишдус яни буг1ярси лябкьян. 

 

Х1янчи 4. Чуни иргъахъуси мяг1на х1ясибли урга дугьби кьукьначи 

дут1ая. 

Гьарли-марли, гьанбиркуливан, иличи ург1ебли, якьинни, цаибсигъуна, 

гьала-гьала, бурни х1ясибли, бег1ла г1ергъира, ахирра-ахир, вайбаркьлисван, 

ца г1ядатла барх1и. марлира, белики, асубирар, к1иэсилра. 

 

Х1янчи 5. Предложениеби, ишараби кадалтули, черделк1еная ва баянда-

рая. 

1. Гьай г1яйиб гьай наб экскурсияличи укьес х1ебикиб. 2. Автобус 

игъбарлисван заманаличиб бак1иб. 3. Узи-урши жяг1ял нуни баласра 

мекъличи лябкьян. 4. Марлира дила х1яка итичиб кьакьалири. 5. Гьу гъайла 

къант1а х1ела хабарла ахир агарсив? 6. Буг1ярси дуги илх1ели январьла ахир 

сабри нуша дашули шилизи даира. 

 

Х1янчи 6. Удир делк1унти дугьбачил к1ик1ел предложение цаладяхъяя 

ва делк1еная: гьала-гьала урга дугьбили диахъубли, к1инайс - предложение-

ла члентили. 

Мисал: 1. Марлирагу, х1ушала пикри бархьсили уббухъун. 2.- Агь, син-

ка, х1ела гьалав марлирагу ну, - т1амадариб ухънани. 

Асубирар, гъай х1ясибли, к1иэсилра, ца талих1ли, цаибсигъуна, чеввер-

хи, гьайгьай, сепайда, игъбарли, марлира. 

Х1янчи 7. Предложениебала синтаксический разбор барая: аргъахъая, 

предложениебазир дек1ардарибти дугьби урга дугьби сарил, ах1енал. 

1. Игъбарли ну лайх1ек1ира, дила арх1я гьарбизур. Игъбарли, г1яяр 

гьарх1ебизнили, нушала урчби дамсх1едамсур. 2. Чевверхи, нуни бурес ди-

гуси царх1ил сабри. Учительла г1яйиб-хат1аличивад х1у чевверхи, - иб ду-

дешли уршилизи. 3. Валлагьра - биллагьра, бек1 чебудни багьанданра къяна 

х1ебурис. Х1ела валлагьра - биллагьра нушаб дит1или сари. 4. Х1ебиалли, 

нуша х1ечил дарх ляркьех1е. Жяг1ял адамти х1ебиалли, собрание бетх1ерар. 

 

Х1янчи 8. Ишараби кадатирая ва баяндарая, к1инайс черделк1еная. 

1. Нешра дудешра нуни баласра х1ерейс чарбулхъан. 2. Нушала та-

лих1агрили илбарх1и заб дариб. 3. Сепайда ну вик1уси бетх1еур. 4. Цагьачам 

савли ил анц1букь бетаурсири Москвализив ну музейлизив Сулайбайчи 

къаршиикира. 5. Х1у нуни чебиулра иличи разили ах1енри. 6. Гьу гъайла 

къант1а х1ела хабар мурт таманбирусил бура. 

 

Х1янчи 9. К1унт1рала мерличи урга предложениеби кадалтули, чер-

делк1еная ва г1яг1нити ишараби кадатирая. 

1. Заводла коллективли……. дусла план заманалис гьалаб чебирц1ахъу. 

2. Фабрикала футбольная командала….. лебтачибадалра чедибикес имкан 

леб. 3. Волгакад пароходличир курт1дик1нили…… набчи халаси асарбариб. 

4…… илала проектли халаси металл мях1камбарес имкан луга. 5. ЦСК-ла 

хоккеистунани…… камси манзиллизиб халаси чедибдеш сархиб. 6. ... 

держлукь лебтасалра анц1укьири. 

Кадатес предложениеби: нуни иличи умутбирхьулра; наб гьанбиркули 

саби; иш анц1букь к1ел дус гьалаб бетаурсири; инженерли бурни х1ясибли; 

лебтанилра марбирули саби; шантани бурниличи мешули. 

 

Х1янчи 10. Предложениеби дарган мезличи шурдатирая ва багьлабир-

нила ишараби кадатирая. 

1. Зори вечерние - утренних никогда не вижу - обливают золотом весь 

горизонт. 2. К счастью, в стороне блеснул тусклый свет. 3. Однажды - это 

было в марте - Николай пришел с вахты мрачный, расстроенный. (Горб.) 4. 

На Соломенке (так назывался рабочий железнодорожный район) пятеро мо-

лодых создали маленькую бригаду. 5. Русские тяжелоатлеты, безусловно, яв-

ляются сильнейшими в мире. 6. Дела наши, по его словам, были в отличном 

состоянии. 7. Поездка по Волге (это было два года назад) произвела на меня 

глубокое впечатление. 8. По словам Маши, хозяин квартиры был человек об-

стоятельный. (Фад.) 9. Жара нас заставила, наконец, войти в лес. (Л. Т.) 

Предложениела хасдарибти членти 

Х1янчурби делк1ес яра делч1ес гьалар ишди суалтачи пикридухъеная: 

1. Хасдарибти или сегъунти предложениела члентас бик1ара? 

2. Белк1ла ва мух1лила гъайлизир сари секьяйда хасдирути? 

3. Сегъуна определениелис дик1утира хасбарибси или? 

4. Предложениелизиб чиди мерличиб бак1ес бирара ил ва сегъунти 

багьлабирнила ишараби кадалтути? 

5. Се саби хасбарибси приложение? 
6. Дурусдеш иргъахъути хасдарибти членти или селис дик1утира? 
7. Сегъунти члентас дик1утира хасдарибти аги-кьяйдаби или? 
 
Х1янчи 1. Предложениеби делч1еная. Хасдарибти определениеби 

дек1ардарая. 
1. Гьар даим х1ечи х1ерси, ну ратурли, х1у чичи х1ерик1улри? 2. Хъулиб 

калунти, итди гьанна чебсаргъилри. 3. Дила унра, халасигъуна, даг уч1ес 
шагьарлизи арякьун. 4. Ну ак1убси ши, сабира шурмала бях1лизи белшунси, 
наб мурталра гьанбиркур. 5. Бахъал сабри нушала шилизиб Аслиматгъунти 
рурсби, шагьарлизи буч1ес арбякьунти. 6. Дях1или, сабира дуц1румлизиб 
х1ебиц1уси, дубурла хъар к1ап1кабарилри. 7. Гьалав вашулри ца негр, ахъси 
кьаркьа вег1, ц1удара дях1личилси. 

 
Хянчи 2. Предложениеби делч1еная. Хасдарибти приложениеби баяндарая. 
1. Ну, х1ела дудеш, Гъарибай х1ечи дигили диц1ибти саламти 

дурхьулра. (А. Кь.) 2. Кьадиг1ямар, шантала юзбаши, дурашан вири. 3. Ра-
шидла халасигъуна давла, хъали биц1ибти анк1и, атх1еб шантас сяг1-сяг1ли 
дут1иб. (И. Х1.) 4. Сай, урибси къачагъ, бег1лара гьалав арякьун ясирли. (Х1. 
Г1.) 5. Судла заседаниеличир ч1умали гъайрухъун Загьрат Расуловна, боль-
ницала хирург. 6. Аслих1ят, университетла студентка, аспирантурализи ка-
рерхес х1ядуррик1улри. 7. Сахъси хя, г1яяркьянала марси гьалмагъ, 
х1ерк1ла дубкад дуц1бк1улри. (М. С.) 8. Ну, Г1ямаров Расул Ибрагьимович, 
ак1убсира Мух1ела шилизив. 9. Итала дудеш, хирург, полевая госпитальлизи 
вархьибсири. 10. Амирбей, кьисла уста, нушачи дугьах1ейзур. (Г1. А-Б.) 11. 
Илини, дебали тамашала ихтилатчи, дашукад нушаб хабурти дуриб. (Т.) 

 

Х1янчи 3. Предложениеби делч1еная. Хасдарибти аги-кьяйдаби 

чедаахъая. 

1. Нуни някъ ахъбуцира ва, вахъх1и пикрих1ейк1ули, цаибил тахтализи-

рти х1исабти арзира. (А. Кь.) 2. Сай Мяркьуловлира, гьаваличивад 

кац1ибсиван, бек1 ахъли кабурцулри. (А. Кь.) 3. Илис нуни, бакьесли-

х1ебакьесли, вайси гъай бурра. (Х1. Г1.) 4. Имц1якь багьа сасес багьандан, 

ну хужаимличив вахъх1и узули калунра. (М. Х.) 5. Х1исаб-суал тамандиубли 

г1ергъи, судли х1укму кьабулбариб. (Х1. Р.) 6. Ца талих1лисван, цабарх1и 

Шихг1яличи Меседу рак1иб. (И. Х1.) 7. Сулейман уршиличил, халаси 

адамличил кьяйда, къалабах1ейк1ули ихтилатик1улри. (Э. Къ.) 8. Гъамтачи 

хьурайубли, дудешла узини дахъал сек1ал дагьур. (М. Х.) 9. Дях1-някъра 

дирцили, хъули чарухъунх1ели, столличиб дахнили биц1ибси кьям баргира. 

(З. З.) 10. Илзамана, барх1ехъла лех1деш булъусин, дубуртазиб к1ухла т1ама 

бикьулри. (З. З.) 

 

Х1янчи 4. Предложениеби черделк1еная. Багьлабирнила ишараби када-

тирая ва хасдарибти аги-кьяйдаби баяндарая. 

1. Гьанна биалли г1елавях1 чарулхъули чина хьураишара или пикри-

ик1улра. (А. Кь.) 2. Ахирра бук1ун мякьла саиб маймайдарили хури тяйдиди-

кахъиб (Б. А.) 3. Замана г1еркъабик1уцадх1и х1ерликабиибтала сабур ка-

бурхулри. (Р. Б.) 4. Оркестрла макьамтачи лех1х1ехъили к1илилра хабар 

даимбариб. (З. Х1.) 5. Шичи хьунрира серил ирули Сулейманнис к1анбани 

гьак1бик1утири. (Э. Къ.) 6. Бара бусяг1ят делх1унти чат1ни Х1ед гьуни 

г1ях1бираб дик1утиван илала чедир ласдик1улри.(З. З.) 7. Музабухъунтачил 

гъайик1ух1ели Закарьяни гьар дубурлан адамли кьяйда ях1бирулри. (Г1. А-Б.) 

8. Гулишатли буц1ардешличи х1ерх1еили мура далкьулри. (Ф. Г1.) 9. Ургади 

хъех1ра буршули г1ядатли х1ебиубси т1амаличил вех1ихьиб Султ1ан. (Х1. 

Г1.) 10. Нушала шилизиб кьяйда чинабалра берх1и ванах1ебик1ар. (Х1. Р.) 

 

Х1янчи 5. Делч1еная. Дурусдеш иргъахъути дугьби дек1ардарили, баян-

дарая. 

1. Галгала удиб, шиниша кьялубала ургабад, уршила х1унт1ена х1ева 

ухулри. (Э. Къ.) 2. Гьачам, шаладикили г1ергъи, нуша партизантас 

г1ердаира. (Б. А.) 3. Унра шилизиб, дайлабси майдайчиб, барх1ехълис 

адамти цалабиркуси г1ядат бири. (И. Х1.) 4. Жагьси Рашид, къарчигъала 

дурх1яван, жургъик1улри сунела риганайла къапула гьалав. (А. А.) 5. Музала 

г1елаб, г1инизла къадалаб, аршикьянабала далай бикьулри. 6. Ц1ябси, азир 

шайт1ан дух1нарси, итала урк1и чилилра балуси ах1енри. 7. Х1еблизир, ле-

бил дунъя сагабиубси замана, шантани х1янчи дех1дирхьи. (М. Х.) 8. Ухъна 

Г1ях1мад, мурталра хумарси, гумайлизив камли къаршиирки шантас. 9. Со-

брание бех1бирхьуси саби колхозла клублизиб, сяг1ят гех1личиб. 10. 

Г1усман т1ашизурлири, лебтазилра хабурти дурули. 

Царка предложениела общий синтаксический разбор бирнила схема 

(тикрардирни) 

I. Предложениела жура: 

1. Интонация х1ясибли (хабарла, вявла, суалла); 

2. К1иибил даражала членти лерни х1ясибли (т1инт1си ва т1инт1си 

ах1енси); 

3. Бек1 членти лерни х1ясибли: 

А) х1ябал составла 

Б) к1ер составла 

В) ца составла (уахъ, подлежащее агар, белгиагар подлежащеела бег1, 

подлежащеела бег1) 

4. Таманси ва таманах1енси 
 
II. Предложениела членти: 
1. Бек1 членти (подлежащее, объект, сказуемое; илдала жураби); 
2. К1иибил даражала членти: 
А) хасх1едарибти; 
Б) хасдарибти; 
В) ца журала. 
 
III. Предложениела члентили х1едирути дугьби: 
1. Урга дугьби ва урга предложениеби; 
2. Дугьабиз; 
3. Междометие ва кесекуни. 
IV. Багьлабирнила ишараби баяндарни. 

 

Учибяхъ предложение 

  

Х1янчи 1. Предложениеби делч1еная, чиди сабил царка, цалабяхъ ва 

учибяхъ белгидарая. 

1. Техника гьалабях1 башниличила дахъал статьяби делч1унра. 2. Абзур 

барх1и буц1арлири, чинабадрил къукъула т1ама иргъулри. 3. Нажас вачрукь-

яни неш рирг1яриргили руилри: гьарли-марти декьла мерлар аргьала дедили 

уилри. (М. А.) 4. Кухнялизирях1 гьайриубси Ханум, урк1илизи ца сегъуна-

рил пикри бак1или, т1ашризур. (М-Р. Р.) 5. Ях1ра ламусра арцлис асес 

х1ейрар. 6. Нуни балулри, илди набчила биъни дукарк1ути, сенах1енну ил-

дас жаваб бедес иш гьак1лис дила пикри аги. (Х1. Р.) 7. Гегуглара къяналара 

ранг цадех1 сари, амма макьамти дек1арти дирар. 

Х1янчи 2. Черделк1еная предложениеби гьар-г1ергъили: царка, союзу-
нар цалабяхъниличилси учибяхъ, союзунар чебедниличилси учибяхъ, союзу-
ниагар учибяхъ ва чумал чедедиб предложениеличилси учибяхъ. 

1. Мякьлаб сунени чебасили игьубси тупанг чебаибну, Г1яли ил касес 
хапикун. (Б. А.) 2. К1арахъала дубуртачи Гоцинский муси дирихьван 
г1инивиубли чекайхьири. (Р. А.) 3. Алавчарли вац1а кьяйда ц1елдуби сари: 
х1ябрала дерубти ахъти кьарлизиб дяг1 буч1ули саби. (У. Ш.) 4. Галга шел 
баз шинишли т1ашли бирар, амма лерилра к1ап1ри ца барх1или 
духъут1диру. (Р. Х1.) 5. Арцанти г1ях1гъубзни дирар, илди жагати ва разити 
сари. (М. И.) 6. Сиюхла шилизивадси ца дубурлай ахъти шурмала удиб ц1уба 
гъагул чебаиб ва, илди к1ант1ити пях1диубти бала дургар или, ила 
т1ях1ухъун. (Р. Х1.) 7. Х1яйвантачи чебухъес гьалаб, сунела бит1ак1 
бак1ахъес багьандан, бец1лира гъигъя дукути сари. (Х1. Х1.) 8. 
Вац1ап1акьунани жакьала мез х1едалулри. (Б. Г1.) 9. Гьанбиркур, ну 
к1иибил класслизив уч1ух1ели, ну ак1убси Ц1адала шилизивад дубурла ду-
кьбикад гъал километрла гьарахъси Буцрала шилизи вякьунсири. (Р. Х1.) 

 
Союзунар цалабяхъниличилси учибяхъ предложение 

 
Х1янчи 1. Предложениеби делч1еная, чидилти союзунала кумекличил 

цаладяхъилил баяндарая. 
1. Илди г1ямру ах1енрину, нушаб кадихьибти т1имкь сари. (Э. Къ.) 2. 

Цагьачам шадив дуравхъунси Шамхай къугъаси далайла т1ама аргъиб ва су-
нени далайчи хъули т1алабвариб. (А. Ю.) 3. Шанти ванати аргъ-барх1иличи 
х1ерлири, амма дирихьли заб гьар дуги чекарт1улри. 4. Къургъи аркьули са-
ри Юглизидях1, булугунала устни-къалайчиби биалли аркьули саби Север-
лизибях1. (И. Кь.) 5. Чумлила шилизи илди гечбиуб, аммаки ванадешли 
белкъес кьисмат х1ебиуб. (А. М.) 6. Анда биалли даршал дус риубси 
рухъналасун муч1угъуч1биублири, амма сари х1ябц1али дусцун сари риуб-
си. (Г1. А.) 7. Рисес нешла ахъри аги, амма гьарил илала бирк1ан бисули 
биъни багьеслири. (Г1. А.) 8. Дуршира абухъун, г1ебшнира гъамдиуб. 9. Гьа-
чам тупла х1ярх1убала т1ама бикьулри, гьачам жагаси макьам чебашулри. 

 
Х1янчи 2. К1унт1рала мерличи мяг1на х1ясибли далдиркути союзуни 

имц1адирули, предложениеби черделк1еная. 
1……. Сунечи гьалмагъуни цалабирки, ….. илдани сай чучи т1алабири. 

2. Къушлизиб лех1деш сабри, …… поденщикуназивад цалра исули ах1енри. 
(М. Х.) 3. Ахълибад ванадеш ц1акьбик1улри, дях1ц1илаб …. марка лебалри. 
(И. Т.) 4. Дирихь …. дяг1ли шалг1ебариб, шанти …. ургубализи арбякьун. 5. 
Дурсри тамандиуб, …. дурх1ни хъулрази чарбиуб. (М-Р. Р.) 6….. х1уни де-
тахъахъес асубирар, ….. чини-биалра царх1илли касес асубирар. (М. Х.) 7. 
Ц1аличил х1язти дати, …. дяг1личи вирхмаруд. 8…… дяг1 булхъи, 
……къузрала т1ама иргъулри. 

Союзуни: я- яра, амма, биалли, -ра -ра, ва, яра- яра, аммаки, гьачам- гьачам. 

Союзунар чебедниличилси учибяхъ предложение (теория гьанбикахъес 
ахтардила суалти) 

1. Чебедниличилси учибяхъ или сегъуна предложениелис дик1утира? 

2. Бек1 предложение или сегъуналис дик1утира? 

3. Чебедибси или сегъуна предложениелис дик1утира? 
4. Чебедибси предложение бек1 предложениеличи хъарахъни сен-сен ка-

билзахъуси? 
5. Сегъунти суалтас жавабти луга чебедиб предложениели? 
6. Бек1 предложениела чиди девличибад кабалтуси суал? 
7. Чедедлугути союзуни гьандикахъая. 
8. Се саби союзла дев? Сегъунти гъайла бут1ни дак1ес дирара предложе-

ниебазир союзла дугьбили диубли? 

9. Чум кьукьяличи дурт1ули чедедиб предложениебала жураби? 

 

Союзунар чебедниличилси учибяхъ предложение 

 

Х1янчи 1. Далдиркути союзуни пайдаладарили, ишди бек1 предложе-

ниебачи делк1еная чедедибти, илдала жура кабизахъая ва багьлабирнила 

ишараби кадатирая. 

1. Х1ерк1ла шинра миъдирг1ур……. 2. Бук1унала хъарахъ х1ерк1ла 

дублабад диркьличи гечбарилри……. 3. Иш масъала арзес вирус…… 4…… 

ил адамтала урк1базив кавлан. 5…… итмадан дубурла ц1уэри михъирлизи 

чегиб. 6. Тайгала дякькад…… нушани халаси гьуни ахъира. 7…… ц1уръа 

дурх1начи х1еруди нешла узини сунечи касиб. 8…… яшавла шурт1ри 

ункъдарес х1ейрар. 9. Х1уша ак1убти мер- муса дигахъеная….. 10. 

Царх1илтазибад бархьдеш т1алаббирид…… 

 

Х1янчи 2. К1ел царка предложениебазирад ца чебедниличилси учибяхъ 

бирули, черделк1еная. 

Мисал: 1. Дурх1ни цалабикилри. 2. Рухъна хьунуйс кумекбарес 

г1яг1нилири. Дурх1ни цалабикили буили саби, рухъна хьунуйс кумекбарес 

аркьех1е или. 

1. Партизанти вац1ализи ласбиуб. Вац1а чумал километрла кьадар бухъ-

янбит1ири. 2. Анхъли халаси сабухъ хиб. Ил убатурсири верх1ел дус гьалаб. 

3. Гьава х1ебли т1ембик1улри. Чат1ни пукьни делшес дузулри. 4. Буч1ес ди-

гути камбик1ули саби. Берх1илиубра илди ц1яб-ц1ударли кавлан. 5. Радио-

лизирад сагати хабурти аргъира. Гъайик1усила т1ама гьарахъли иргъулри. 6. 

Г1яяркьяна вац1ализив калун. Савли т1имкьлизиб синкала дурх1я чебаиб. 7. 

Гьарил адамлис г1якьлучевси вик1ес х1ейрар. Сунени халатала х1урмат 

х1ебиру. 8. Нешра уршира къалабали башулри. Саби шилизи бетаэс халаси 

гьуни лебалри. 9. Гумайлаб бухънабала ихтилат бемжурлири. Хапли ила ур-

чила мурда чевак1иб. 10. Х1унт1ена байрахъунани кьакьурби жагадариб. 

Шагьарла халкь байрумтачи дурабухъири. 11. Чякнала далуйти барх1илис 

дахъдик1улри. Гьала х1еб гъамдик1ни багьеслири. 

 

Х1янчи 3. Предложениеби чедиц1ахъили, чебедниличилти учидяхъ де-

таахъая ва баяндарая. 

1. Гьар адамла пикрумира баркьудлумира цугх1едиркур, ……….. 2. Ду-

буртачиб шурмала тугъ таманбируйх1иб……… 3. Сяг1ят вец1ну к1ира ди-

кибкъи,….. 4. Хъалчибад адамти къунзбик1улри,….. 5. Ну ишбарх1и школа-

лизи укьес х1ейрус,…. 6. Клублизиб собрание бех1бихьибмад,….. 7. Ши-

алав ранг-рангла вац1урби чедиулри,…. 8. Дудешли набзи чуйнара-сера бу-

рибсири,….. 9. Х1ечи хъарси барили уадли,….. 10. Мух1ли буцалли,….. 11. 

Партизанти чарбухъи балкьаурх1ейс,….. 12. Ургубализирти х1янчи таман-

диубли хьалли,…. 13. Чини халатала х1урмат биралра,….. 

 

Х1янчи 4. Чебедниличилси учибяхъ предложениела формаличил суалтас 

жавабти пикридарая ва делк1еная. 

1. Гьалаб-гьалабси дарган мезла букварь мурт ва чинаб дураибсири? 2. 

Сен ахъушала диалект чеббик1ибси даргала литературный мезла хьулчилис? 

3. Даргала мез руркъули бузути г1ялимти чи саби? 4. Даргала литературали-

зир художественное произведениебала жураби сегъунти лера? 5. Комедияла-

ра драмалара ургаб дек1ардеш лебсив? 6. Черях1ти классунала дарган мезла 

ва литературала учебникунала автортачила х1ушани се баладая? 7. Мурт 

абхьибси даргала драматический театр? 8. Х1ушала школа мурт абхьибси, 

цаибти учительти чи сабри? 

 

Х1янчи 5. Чула каргьни букьх1ебуахъи, предложениеби дарган мезличи 

шурдатирая. Чедедиб предложениебала жураби баяндарая. 

1. Где правильный учет, там зерно не утечёт. 2. Вчера мы с председате-

лем колхоза осматривали хлеба, которые уже начали колоситься. 3. Дети 

оделись потеплее, потому что на улице был сильный мороз. 4. Уровень воды 

в реке поднялся, так как прошли сильные дожди. 5. Если правильно выбе-

решь себе дело, всегда будешь счастлив. 6. Для того чтобы лучше овладеть 

русским языком, мы в классе организовали литературный кружок. 7. Дерев-

ня, куда летом мы ездили отдыхать, от города находится в десяти километ-

рах. 8. Мышление было бы не нужно, если бы были готовые истины. 9. Не-

смотря на всё усиливающуюся бурю, лодка вышла в море. 10. Чем ближе я 

подъезжал к дому, тем сильнее билось сердце. 

Мисал: Из-за постоянных дождей, мы начать работу вовремя не могли. - 

Цаагили забли урзули биъни багьандан, нуша заманаличир х1янчи 

дех1дихьес бажардих1ейубра. 

Х1янчи 6. Чедедиб предложениеби бек1 предложениебази секьяйда ди-

гьил бурая. Илди дигьунти союзуни яра союзла дугьби чедаахъая, багьла-
бирнила ишараби кадатирая. 

1. Пандахьи мурдали виалра хяли урцу. 2. Х1янчила кьанирули х1илх1и 
калунра ил багьандан машиналичи кайэс чебуркъуб. 3. Хъумачирти цурми 
чинилра чех1едии эгер къарауй т1амадарили х1ейалри. 4. Нушала 
г1яскуртани оборона буцибси мер музурбар сабри сабира лебил алавчарли-
чивад чедибикибси. (С. Г1) 5. Илини кулеха някьишбарибх1ели х1янчила 
барх1и таманбиэс к1ел сяг1ятра кали ах1енри. (М-Р. Р.) 6. Ил сек1ал нешли 
г1ях1ил бала или нуша илизи хьарбаэс дякьунра. (Г1. А-Б.) 7. Илини картош-
каличилти чудни дихи сенк1ун сунес илди дебали дигахъи.(З. З.) 8. Ишалра 
вирхарар набчи или ну ил ухъначи гъамиубра. (Г1. А-Б.) 9. Ил хьурайубих1и 
арцла марка дирутири бик1ар. (Х. х.) 10. Сунела рурси халаси х1якимла ур-
шили шери аркух1ели-ван Рабият пахрумарирулри. (Г1. А.) 

 
Х1янчи 7. Чедедиб предложениебала жураби белгидарая. Бек1 предло-

жениелизи илди села кумекличил дигьил кабизахъирая. 
1. Шала агарси чирагъ сегъуна сабил, г1якьлу агарси бек1ра илгъуна са-

би. 2. Се-биалра беткахъибсин, Г1ях1мад алавчарли х1ерик1улри. 3. Мухтар-
ли ил кагъар белч1айчи, Расул столоваялизи ветаиб. 4. Дурх1я агарси виалри, 
тупангра касили партизандеш дираси. 5. Сунезирад шин ках1есахъес кьасли, 
чинирил г1иниз заябарилри. 6. Бамсриахъес цалабикибих1иб, адамти 
дургъбачила хабурта бугьулри. 7. Валк1а Х1яжини, сайра бег1ла хьари 
кайибси, урчи кавцес тугъ бирулри. 8. Диц1или гавлагунира, нуша дарх ши-
лизи датдихьира. 9. Пат1ила къапула гьала аибх1ели, нуни ахъли далайира. 
10. Лех1кахъили кайили уадлири, х1ела аги ункъли бири. 11. Г1ялимтани 
мусни-зубри руркъули саби, гьарахъти мер-мусаличир г1ямру лерал багьес 
багьандан. 12. Х1уша чинадях1 аркьядалра, нушара х1ушаб г1ергъи ляркь-
ех1е. 

 
Х1янчи 8. Мяг1на ва цалабик калахъи, ишди урус мезла чебедниличилти 

учидяхъ предложениеби дарган мезличи шурдатирая. 
1. Махмуд вдруг увидел, что перед ним его возлюбленная Муи. 2. Юно-

ша из Кумуха приехал в Айзани, чтобы взглянуть на свою возлюбленную. 3. 
Тот, кто говорит плохо о другом языке, у нас не считается человеком. 4. Кто 
не любит свои горы, тот не способен любить чужие равнины. 5. Отец срав-
нивал Дагестан того времени с камнем, через который с шумом протекло 
множество разных рек. 6. В Баренцевом море, где погиб Магомед Гаджиев и 
его товарищи, корабли останавливаются, чтобы почтить память его. 7. Все 
пальцы на руке являются основными, когда нужно крепко держать саблю 
или пожать руку друга. 8. Когда Шамиль укрепился на горе Гуниб, взять его 

не было никакой возможности. 9. Тот, кто наплевал на свою мать, наплюёт и 
на чужую женщину. 

Чумал чедедиб предложениеличилси учибяхъ предложение  

ва илала жураби 

 

Х1янчи 1. Ишди схемаби х1ясибли предложениеби пикридарая ва 

делк1еная. 

 

Бек1 предложение 

 

          Се?                                                      Се? 

        или чебед. предл.,                            или чебед. предл. 

 

Бек1 предложение 

 

       Се биалли?                                                   Се или? 

       Чебед. предл.                                        Чебед. предл. 

 

Бек1 предложение 

          Сен? 

               Цаибил чебед. предл. 

          Се или? 

               К1иибил чебед. предл. 

 

Бек1 предложение 

 

           Се биалра?                                           Сен? 

Цаибил чебед. предл.                      К1иибил чебед. предл. 

            Се или? 

Х1ябъибил чебед. предл. 

 

Х1янчи 2. Предложениеби черделк1еная, багьлабирнила ишараби када-

тирая. Чедедиб предложениебала жураби кадизахъая. 

1. Унрубачи г1ях1ли бак1ибх1ели ну илди чебаэс арякьунра сенк1ун ил-

дазив дила вахъх1ила тяниш леври сайра дурала улкализив х1ерируси. (Р. О) 

2. Х1у сецад давлачев виадлира шанти х1ечи садакьалиг1еб х1якьян сенк1ун 

илди урухк1ар жяг1ял гумайзиб саби ц1ахбиру или. (Г1. А.) 3. Баргили леб 

или нуша вявдик1ули хьалли х1енкьула катх1ел арякьун сенк1ун илини ну-

шала вявла бикьули ах1енри. (А. Гъ.) 4. Дила хала неш ишбарх1и рак1алли 

пенсия лебхуси жяг1ял саби или х1уни сунези бусяг1ят бура. (А. Кь.) 5. Суд-

ла секретарь заманаличир чарх1ериалли нуша хъули чардулхъех1е сенк1ун 

бишт1атачи чех1еруди даимбарес г1яг1нисири. (А. Р.) 6. Усталичирти дабри 

нуни кадухибх1ейс Расулра Салиматра бег1барили х1ядурлири сенах1енну 

чус х1ерли хъулиб г1ях1ли т1ашлири. (М. Х.) 7. Илини багьур ц1акьси 

буг1ярдеш адамтачил масхурта х1ебиркьни эгер илди хъаткни ва кьап1а 

агарли тайгализи башалли. 

 

Цалабяхъниличилти ва чебедниличилти учидяхъ предложениеби 

 

Х1янчи 1. Предложениеби черделк1еная, сари сен-сен цаладикилил ба-

яндарая. 

1. Дуц1рум дуц1арти дирар нушачир, амма г1ебшни, сарира сентябрьли-

чир дех1дирхьути, забличилти сари. 2. Бацли илала вях1 шалабирулри, ва 

нуни дахъал дарсдешлуми чедаира, сарира илала х1улбазир кадиркути. 3. 

Разведчикуни шилизи баибх1ели, г1еларла зубарти дяшун ва зак лебг1еб ша-

лабиуб.4. Расулра нура школализирад дурадухъунра, ва нуни чебаира, нуша 

класслизир лерай аргъ ванабиъни. 5. Х1ерила замана чярс барсбиуб, мякьла-

бад саби чебаэс ахъри бак1если, амма иш гав ах1енри, сенк1ун гавла гяг1 

аги. 6. Нуша хъули чардухъунх1ели, Берх1и дубуртачибад г1елабиркулри ва 

х1ерк1личибад зумаси дирихь ахъбирулри. 7. Чардиубх1ели кайсех1е или, 

нушани палтар кьадубала удир датурра, амма ил мерличи сагали 

ласх1едизурра, сенк1ун х1ерзилис дигьунти ч1янк1ила сиртани дяг1ли 

урях1душилри. 8. Гостиницализиб мер агни багьандан, туристуни шагьарли-

зи арбякьун, амма чула «арх1я» бархьх1ебизурли, парклизиб дуги берк1ес 

чебуркъуб. 

 

Х1янчи 2. Предложениеби делч1еная, чула каргьни баянбарая. Багьла-

бирнила ишараби кадатирая. Схемаби дарая. 

1. Гьар собрание цалабикибх1ели Расул имц1али гъайик1улри ва шанта-

ни сай мучлах1ейран виуб. 

2. Адамти х1янчила дурабухъунх1ейс кьарличибси марка бетахъиб ва 

арцанти ахъли дуч1есдииб. (М-Р. М.) 

3. Барх1ехъличу тамай ц1яббиуб мякьлавси адам чеэс х1ейэсли амма 

адамти кабихьес замана баили ах1енри сенах1енну ц1удара гъагултани 

Берх1и сабри диг1янабарибси. 

4. Учительлис гьанбикиб лебилра ученикунала г1ях1си бяркъ бургар или 

амма ургаб замана бикибх1ели илала пикруми дарсдиуб. 

5. Лерилра илди урх1мешуагар сек1ал х1ердарили ил валкьаайчи ца 

шайчирти унза абхьиб ва хъули ит баягъи къуллукъчи хьунул адам 

рух1нарухъун сарира гьаларван сунес азбарлизир къарширикибси. 

Союзагар учидяхъ предложениеби 

 

Х1янчи 1. Багьлабирнила ишараби кадатирая ва баяндарая. 

1. Дубуртала г1ядат илгъуна саби гьала-гьала г1ях1ял кьац1ли вахес 

к1инайс биалли баркьудлумачила гъайик1ес. (З. З.) 2. Зяг1ипли сай тямада 

х1ейрули сай шикьухъес уршила рурсиличи хъарикилри х1ерварес. (А. М.) 3. 

Хъулир житни х1едиалли вацнани мекъ биру. 4. Расул Х1ямзатовла геройти 

заманали абикьурти саби илди геройтала баркьудлуми нушала заманаличи 

хасти сари. (М-Р. Р.) 5. Г1усмай Тамилачи барибси асар камли ах1енри Та-

милала ганзбулан барсбиублири. (М-Р. Р.) 6. Душман дебали хат1авикиб ба-

тальон ца ганзлалра г1елабях1 хихх1ебиуб. (М. Х.) 7. Излумири къайгъназир 

адх1ек1ахъес х1у дила жагьдеш миъван дярг1яхъес гъяжварра ну ухьала. 

(Кь. Г1.) 8. Гьаннара гьандиркур зяг1ипсила итди дях1 илдачиб дебали 

буц1арси дец1агни белч1еслири. (И. Ш.) 9. Г1ебшнила ц1едеш дикьуру ну-

шаб ца баз паргъатдеш агара. 10. Ил талих1ли Меседула бек1 

жургъбухъахъири ва челябкьлаличила паргъатли пикририк1ес рирули 

ах1енри сагъдешличила хъумартурлири. (М-Р. Р.) 11. Г1ях1си адам ветаэс 

дигулрив халкьлис пайдала х1янчили узен. 12. Барх1и ихъули саби аргъ бара 

шалахъбиубли саби зявъили буч1ули душма снаряд урцули саби. (С. Г1.) 13. 

Дев чяка ах1ен гьачам дурабухъуну г1ур бурцх1ебурцид. (бур.) 

 

Х1янчи 2. Схемаби х1ясибли предложениеби пикридарая ва делк1еная. 

1. [  ], [  ], [  ]. 

2. [  ,  ]; [  ]. 

3. [  ]: [  ]. 

4. [  ]- [  ]. 

 

Х1янчи 3. Г1яг1нити ишараби кадатурли, предложениеби черделк1еная. 

1. Ванаси барх1или дунъя шалабариб лерилра миц1ирти жан черсаргъиб. 

2. Рахли нушала къакъла шайчиб къадалабад т1ама бикьулри чирил 

г1инизличи увях1ихъулри (И. Т.) 3. Дев чяка ах1ен гьачам дурабухъуну г1ур 

бурцх1ебурцид. (бур.)4. Поезд т1ашбизур иличивад командир к1ац1или ну-

шачи гъамиуб. (Н. О.)5. Дежурныйли сигнал аргъахъиб туристуни чула 

дякьурбачи бархьли т1ашбизур.6. Дубурлантала г1ядат ишгъуна саби гьала-

гьала г1ях1ял кьац1ли вахес к1инайс биалли баркьудлумачила гъайик1ес. (С. 

Г1.) 7. Г1ях1си адам ветаэс дигив халкьлис пайдала х1янчили узен. (бур.) 8. 

Исиут дахъдирар булъан беркала гьими-кьяс дахъдирар булъан ургала. (Р. Р.) 

9. Татьяна аргъала дак1или х1еррик1ули сари синка агара сари гьаргалар са-

ри хъулиб т1ама-гьамала букьули саби. (П.) 10. Замана илгъуна сабри тухту-

рти госпитальлизибра дявила майдайчибра х1яжатлири. (А. Б.) 

Гьарси ва ах1енси гъай 

Х1янчурби дех1дигьес гьалар ишди суалтас жавабтачи пикридухъеная: 
1. Сегъуна гъайлис гьарси или бик1ара? 
2. Гьарси ах1енси гъай или сен дик1утирая? 
3. К1идех1елра гъайла ургабси дек1ардеш селизиба? 
4. Авторла гъай или сен дик1утира? 
5. Предложениялизир чиди мерличир дашара илди? 
6. Гьарси гъайличил сегъунти багьлабирнила ишраби кадалтутил гьанди-

кахъая? 
7. Гьарси гъай ург1ебсиличи сен-сен шурбалтуси? 
8. Предложениялизиб ург1ебси гъай синтаксислашал сели биубли башара? 
9. Се саби диалог? Се саби реплика? 
10. Сегъунти багьлабирнила ишараби кадалтути диалоглизи? 
11. Се саби цитата? Цитатабазир сегъунти багьлабирнила ишараби дирути? 
 
Х1янчи 1. Предложениеби бархьси интонацияличил делч1еная. Багьла-

бирнила ишараби баяндарая. 
1. «К1арахъан Нажмутдин т1ут1уваралри, Деникинна ца кьяш 

чеббяхънигъуна бетари,» - вик1улри Г1ях1мад. (Р. Г1.) 2. Ярях1ли жаваб бе-
диб: «Наб иличир жагаси ва г1ях1си губдалунтла шилизирцун ах1енну, 
дунъяличирра агара». (Б. Г1.) 3. «Х1якимтачил ургъни дуг1ла саби, - 
вик1улри Ибрагьимх1яжи. - Илди чус дигуси х1ебарили шайчиб паргъатби-
рути ах1ен ». (У. Ш.) 4. «Дигайли дардра ц1умра ах1енси, царх1ил г1ях1деш 
хибси мер чебаэс кьадарх1ебиуб, дила гьалмагъ,» - хумарли иб Батирайли. 
(Х1. Г1.) 5. Мурталра юлдаш - тянишлизи ил вик1и: «Гьар давлачев чеваиб - 
чуйна, дила ца гъез ц1уббирули саби». (Х1. Р.) 6. «Датабагу, къучакъ, - 
вик1улра ну,- беркала беркунмад аркьутирану, - х1ушала нушани заябируси 
агарану.» (С. Г1.) 7. «Селра х1ебирар, - жаваб бедиб Семенни.-Цалис цали 
кумекбарни чараагарси сек1ал саби».(З. З.) 

 
Х1янчи 2. Гьарси гъай гьарсиах1енсиличи шурбалтули, предложенияби 

черделк1еная. 
Мисал:1. Г1ялимтани бурули саби: «Урхьни ва дубурти деткайхъути са-

ри ва алк1ути сари». Г1ялимтани бурни х1ясибли, урхьни ва дубурти 
алк1ути ва деткайхъути сари. 

2. «Нушала унра Валихай унц белгьунх1елира, чилра т1алабх1ерибгу?» -
хьарбиулри Мусани узизи. (Р. Б.) 3. «Хъалиц1а дарибх1ели, иншааллагь, 
гьат1ира жагали х1еркадиэси тях1ярра бирех1е,» - иб Вагьабли. (Гь. Ю.) 4. 
«Гьар барх1и х1ечибси дек1деш чебисес х1ядурлира ну, Насиба!» - иб Хиз-
рини, илала урк1иличирти пикрумачи шакикибсиван. (Г1. А-Б.) 5. «Ишди 
Юсупла нешли ну ураркьес хибти сари ва гуж-гужливан чегьахъурти са-
ри,наб ц1ахбилзули биалра,» - иб Гулишатли. (Ф. Г1.) 

Х1янчи 3. Дарган мезличи шурдатира ва багьлабирнила ишараби 

дархьли кадатурли, цугдуцая. 

1. Олег успокаивал мать: «Все будет хорошо». 2. «Я врач, - сказал он, -

сегодня дежурю». 3. «Ну и отлично! - воскликнула Аня. - Пойдем вместе». 4. 

Он спросил: «Ты откуда, парень?».  5. «Чему обучаюсь? - переспросил Макар 

и захлопнул книжку. - Английскому языку». 6. В ответ очень сердитый голос 

говорил по телефону: «Когда прикажете приступить к отпуску?» 

 

Х1янчи 4. Г1яг1нити ишараби кадатира, баяндарая ва предложенияби 

черделк1еная. 

1. Ю-ю-юсуп дила урши дила ах1ерси Юсуп рик1ули сари ил бек1ра 

ахъх1ебуцили ваши набчи чинаври. (Г1. А-Б.). 2. Ризкьи дирар багьадур 

ризкьи разили пишяхъиб Бях1муд. (М. А.). 3. Узини дудешлизи хьарбаиб 

мурт вак1иша. (И. Х1.) 4. Баркала х1ушаб дила г1ях1ти гьалмагъуни иб Ба-

тирайли ил нуни хъумх1ертис. (Х1. Г1.). 5. Илхъилизирад дег1ла г1ях1ти ур-

чи дуцая Урши-рурси х1ебаргили чармалхъадая г1елавад хъарик1улри дудеш 

Диван биран ну сайра. (Р. Г1.). 6. Чидилтала кьасани халатил багьес дигули 

илини хьарбаиб Чихъали бахъала: фашистуни бахъалу партизанти бахъалу. 

(Н. Т.). 7. Шалбуз вявъиб Сулейманни ил сунела мякьла ветаайчи сабур ба-

рили Г1евдухьла аркьулрив унра. (Э. КЪ.) 

 

Х1янчи 5. Ишди схемаби х1ясибли предложениеби пикридарая ва 

делк1еная. 
 

А: «Гь.»  «Гь,»-а.  А,-«Гь,»-а. 

«Гь!»-а  «Гь?»-а  «Гь,-а,-гь». 

«Гь?-а.-Гь!»  А,-«Гь?»-а.  «Гь!-а.- Гь.» 
 

Х1янчи 6. Х1ушала пикри х1ясибли,гьарси гъайличи авторла гъай 

чедалтули,предложенияби дарая ва делк1еная. 

 

Мисал: 1. «Г1ях1си гъабзани барес х1ейруси лебси ах1ен!»- ахъли 

т1амадариб партизантала командирли. 2. Нуни х1у илгъуна риъни балуси 

ах1енри ………. 3. ………Чили буриба х1ези илгъуна г1якьлу. 4. Бархьдеш 

гьариллира сунеласун иргъули вирар ………. 5. Х1ези хьарбаэси лебгу дила 

рурси х1у се рик1уда …………. 6. Агь дила багьадур х1ялалдиаб 

х1ед……….. 7.Адамлис кумекбарес ну мурталра х1ядурсира ……… . 

8. ………. Дати уктемдеш вахъ п1ягъх1евхъадра асубирар. 9. Школализив 

уч1уси замана ил илкьяйдали кег1ебси х1ейри……… 10. Х1у пикримайк1уд 

Расул нуша х1уг1ерли кадилзех1е. 

Х1янчи 7. Гьарси гъайличилтили детаахъурли,предложенияби чер-
делк1еная. Багьлабирнила ишараби баяндарая. 

Мисал: 1. Поезд бак1ес сецад замана калил бурахъес тиладибарира нушани 
дежурныйлизи. «Поезд бак1ес сецад замана кали?»- хьарбаира нушани дежур-
ныйлизи. 2. Х1ерейс нуша колхозникунала собраниеличи дак1ахъес хъарбариб 
председательли. 3. Изусилис операция барниличила ва илала арадеш ункъли 
биъниличила багьахъур хирургли. 4. Савлилис дяг1 х1ярх1бирниличила ва 
аргъ биршниличилара бурулри морякунани. 5. Изусилис рях1ятдеш г1яг1нили 
сабину, палатализир нуша дахъх1и ках1елахъес хъарбариб тухтурли. 6. Нушаб 
шагьарлизи ардукьес х1яжатли биъни багьандан, автобус чинабях1 
батбирхьусил хьарбаира кондукторлизи. 7. Жагьси пулемётчик гъамиубли ну 
чинад вак1ибсирал хьарбаиб. 8. Саби хъули чарбухъес замана баъниличила бу-
риб ц1икурличи бак1ибтани. 9. Гъайик1усини дурути дархьти сарину, дурх1ни 
лех1бизахъес тиладибариб учительли. 10. Г1ях1мадли набзи сай къалабали 
гостиницализи ветаэс г1яг1нили биъниличила буриб. 

 
Х1янчи 8. Гьарси гъайлизир г1яг1нити ишараби кадалтули, предложе-

ниеби черделк1еная. 
1. Ч1янк1ли учительла х1урмат бирусицун ветарар сайра учитель иб ду-

дешли рурсилизи. (И. Х1.) 2. Нешла урк1и душма уршиличира кьакьабик1ур 
дила ах1ерси урк1ец1иличил гъайрухъун хала неш. (Х1. Г1.) 3. Х1уни ах1ен 
Узаир дила бек1личи кьап1а чебиибси ва ил х1уни чебисахъусира ах1ен 
г1ясили иб Г1ямарли. (М. Х.) 4. Асият нушала вайси бригадир ах1ен жаваб 
бедлугулри ухънани пахруличил. (Э. Къ.) 5. Дила нешра дудешра лебти би-
алри ну уч1ес вашусири х1ушани биалли ну даим узахъулра иб Г1исани. (З. 
З.) 6. Уршили дудешлизи аманатбариб Нагагь ну чарх1евхъасли наб 
кьадинра делхъ дара х1уни Аминатличил. (М. Х1.) 7. Дудешли малх1ямли 
уршилизи аргъахъиб Дила урши Юсуп дунъяличив ч1янк1ли ца дигайличи-
цун хъарахъили х1ериэс вируси ах1ен. (Ф. Г1.) 8. Султ1ай дукарях1или иб 
Адамтани х1ерели чех1ебиуси сек1ал Х1ямидли дугели усух1елира чебиуси 
сай. (У. Ш.) 9. Сен иш исбагьи булбул туснакълизи кьяйда хъули дебакара-
рибси вик1улри Ибрагьим. (Г1. А-Б.) 

 
Х1янчи 9. Предложениеби делч1еная, багьлабирнила ишараби кадатирая 

ва схемабачил сари чедаахъая. 
Мисал: 1. «Балх1ебикибси бурри х1уни, урши. Адамлис адамра урчилис 

урчира камбируси ах1ен бик1ар,» - г1яйиббариб Даудли. (Б. Г1.)  
 

«Гь,» - а. 

2. Х1у левригу къучакъ сайри кьабуликиб Булат амма х1ебалас 
биг1нилизив сегъунарил. (Б. Г1.) 3. Вамсурли кайили ва андаличибси миъ 
ушкули Х1яй вег1ебш эгер аргълабиубси биалри ит тяйли х1ярх1яра 
г1ебх1ебиахъи вик1ули сай ухъна. (Х. х.) 4. Нуша узи лертири вик1и 
Г1ялихан Халалгъуна узи Мях1яммад хабар дерхурси някьишла уста ветаур. 



 

47 

 

(Р. Г1.) 5. Самсонов командирличи дугьайзур Гьалмагъ лейтенант итди юр-
таначи х1ярх1уби чекьес чевкъар. (Г1. С.) 6. Т1аш т1аш….. вамкьур шофёр 
Дила г1ях1ял Ражабла рурси Зубайрат ах1ену х1уни карируси. (З. Х.) 7. Ну 
сейк1иша Х1якьикьат х1ушанира чебиулра иб Батирли Ну г1яйибла вег1 
виасли танбих1 чекасес х1ядурлира. (А. Кь.) 

 
Диалог. Цитатаби 

 
Х1янчи 1. Багьлабирнила ишараби кадалтули, диалог г1яг1ниси кьяйда-

ли чеббелк1еная ва саркъахъили белч1еная. 
I. Пашмансигъунаригу се бетаурли хьарбаиб шофёрли Ишгъуна риасли 

х1ед ну г1ях1х1ерилзулрав Се рик1улри гъари х1у - дебали г1ях1рилзулри 
Дебали Дебали Рахли пишряхъили кариасри Илкьяйда х1у гьат1ира жагаси 
риради Сен или х1ерик1улри х1у набчи Х1ела макьлат1ис ц1акьсих1ели Ма-
кьлат1ис Х1уни ил чебиулрив Чебиули ах1енра амма дебали вит1ик1улра 
Марли Се бик1ули гьат1и х1ези дила макьлат1ис Илини набзи х1ебуруси 
агара. (М-Р. Р.) 

II. Сабинала телефон агни х1ебалусиванри х1у гъайик1уси Х1униригу 
илала номер гибси Нуни х1ези гибси номер дила телефонна сабри Сабина 
бусяг1ят х1ечир ах1ену гьат1и Ах1….. Г1е набчир сари Ну х1ечи лявкьулра 
Се барес Х1ела гьалар илизи гьар сек1ал дурес Сегъуна гьат1и х1ела пикри 
Ил адамлис мардеш агарси х1яжар сари Х1уни илгъуна х1ебурид Сен Се-
нах1енну ил дила гьалмагъ сари. (М-Р. Р.) 

 
Х1янчи 2. Предложениеби делч1еная ва цитатаби чедаахъая. Багьлабир-

нила ишараби баяндарая. 
1. Сунечиб г1ямрули халати поэтунас кьимат бедлугули, 

А. С. Пушкинни белк1ун: «Державинна цацадех1 одаби, чула мез дархьли 
х1едиалра, пагьмукардешли дух1надиц1или сари.» 2. А. М. Горькийли буру-
ли вири «бузери культурала хьулчи» биъниличила. 3. «Мез, - бурули вири 
Чеховли, - диэс г1яг1нити сари гьамадтили ва жагатили.» 4. 
Б. Г. Белинскийли бурусири: «Н. В. Гогольла русская литератураличи асар 
халаси саби.» 5. Л. Н. Толстой вик1усири: «Х1ушала ва царх1илтала гъайли-
чи дирхмалада, дирхаирая х1ушала ва царх1илтала баркьудлумачи.» 6. 
Кьах1аб Росолан Мях1мудла устадешлис Х1. Ц1адасани ишгъуна кьимат бе-
дибсири: «Х1елагъуна далай бакьх1ебакьира, бакьайчил урк1бази мурхьли 
алт1уси.» 7. Расул Х1ямзатов-ли «Дубурлан рурси» бик1уси поэмализир 

Дубуртази х1еб халли 

Чат1нани дуклумачир, 

Мях1мудла х1ябличи х1у, 

Рашен, рурси, вавначил. 

ибти дугьбачил иргъахъули сай чевях1си поэтличи диги. 

Х1янчи 3. Г1яг1нити ишараби кадатурли, предложенияби черделк1еная. 

Зара ну сайра вик1ули сай ил Вагьх1егьурри Буреси се леба Зара х1у наб 

дебали дигахъулри Дигайличила х1уни набзи бахъх1и саби бурула. Бура се-

биалра сагаси.  

Сагаси 

Г1е 

Жагьилли Зара делхъличи жирирули сай. Зарала мерличи ца хуху 

т1ашрилзули сари. 

Шилизиб Зара иш мекълис г1ергъи дила мекъ бирар. Ну х1ечи хъалла 

вирус дила ах1ерси ц1удара х1улбар! Хухуни иличи х1еръирулри. 

Ил сек1ал гьанна к1инаэсил бурулри урши х1уни набзи. Х1у 

хат1аиркулрив, яра марли ик1улрив Шамхал урк1ухъун гьарх1ебизличи 

гьимук1или илавад тяйдивиуб. 

 

Х1янчи 4. Ишди суалтас гьар - г1ергъили таманти жавабти делк1еная. 

1. - Чум дус виублири х1у? 

 - ……….. ………….. 

2. - Чиди районна се бик1уси х1ушала шилис? 

 - …………….. 

3.- Чумъибил дуслизиб абх1ибси х1ушала шилизиб школа? 

 - ……………….. 

4.- Школа таманбарибх1ели, се барес кьаса х1ела? 

 - ……………….. 

5.- Чидил учительлла х1урмат имц1али бирида ва сен? 

 - ……………………………………….. 

6.- Чила ва сегъунти художествола произведениеби делч1унри ишдус? 

 - ………………………………………… 

7.- Чум миллатла адамти х1ербирули Дагъистайзиб? 

 - ………………………………….. 

 

Гьарси гъайличилси предложениела синтаксический разбор бирнила 

схема 

 

1. Предложение гьарси гъайличилси биъни бурес. 2. Авторла гъайра 

гьарси гъайра дек1ардарес. 3. Предложениеби сарлин синтаксический разбор 

барес (авторла гъайра гьарси гъайра дек1арли яра дарх.) 4. Багьлабирнила 

ишараби баяндарес. 

Разборла г1ибрат: Хъули ац1ибси г1ях1яй хьарбаиб: «Сен саби х1ела 

арадеш? Дармунтала г1ях1деш агарав? (Х1. Р.) 

Гьарси гъайличилси чебедниличилси учибяхъ предложение саби. Цала-

бикили саби к1ел бут1ализибад: авторла гъайра гьарси гъайра. Цаибил бут1а 

- Хъули ац1ибси г1ях1яй хьарбаиб - авторла гъай. К1иэсил бут1а - Сен саби 

х1ела арадеш? Дармунтала г1ях1деш агарав? - гьарси гъай. Гьарси гъай ца-

лабикили саби к1ел царка предложениелизибад. Гьарси гъай кавычкабази 

буцили саби ва сунени суал бух1набуцили саби. Авторла гъайлис г1ергъи 

к1ел точка кадалтути сари. К1инайс авторла гъайра гьарси гъайра предложе-

ниела членти х1ясибли разбор дирути сари. 

 

Х1янчи 1. Предложениеби делч1еная, чузирти багьлабирнила ишараби 

баяндарая. 

1. Синка сунела диранта биркьули кали саби: к1елра гьаларти къяшли 

маза касили, илини ил ахъбурцули ва ванзализи бирхъули кали саби, илала 

лерил лигуби дехъахъес багьандан. (Э. К.) 

2. Г1ебшнила дибг1янти забани сеналра дуц1румла хъярхъти забаначи 

мешули ах1ен: илди т1ашбиз агарли дирули сари, ва ванзара дуц1румлизиб 

къяйдали жявли бурули ах1ен. (Э. К.) 

3. Ну дубурла хъарла чевях1яхъибх1ели, къушлизиб цалра бук1ун аги, 

амма лерилра хури лерри, къуш-алав мерм-мерла геркавхъи (Б. Г1.) 

4. Дудешли дила неш селра агар шайчир дуг1аили, царх1ил хьунул кари-

ибси замана, ну нешла канилав сайри. (С. С.) 

5. Илзамана Пат1и тахла уди кариили лех1кахъилри; вишт1ал Амир 

вявик1ули висулри, сенк1ун къянкъуби дячири. (Л. Т.) 

6. Х1ерк1 г1урра катх1ел аркьули саби, шиниша авлахъунала, дег1нубала 

мякьлабад аркьули саби; аркьули саби, шими ахъили. (Х. Х.) 

7. Амма ишх1ели ишала гьарх1ебизур: бахъ арцес х1ебирусила дарни са-

бабли бетаурли, Трезор саби буциб. (И. Т.) 

8. Рахли чебиулра: миъличиб ц1удара къаралди. 

9. Х1ебиалли, алгъай шайчирти къар илини чедиули ах1енри: алгъай 

х1уйзиб сукъур сабри. (Х. Х.) 

10. Амма галгала ил жагадеш чебулхъуси дяг1ли бетихъахъули саби; 

кункти ва дерубти к1ари х1ябцси ванзаличи кадиркули сари. (К. У.) 

 

Х1нчи 2. Ишди предложенияби делк1и тамандарая ва чедедибтала жура 

кабизахъирая. 

 

1. Х1у секъяйда уч1улрил, илкьяйда…… 

2. Жяг1ял арукьес кьас сабри, рахли ……. 

3. Адам азадли ва разили х1ериахъес багьандан,….. 

4. Чили бала,….. 

5. Барх1ехъ нуни унзализи кьут1дяхъибх1ели,………. 

6. Арадеш биалли,….. 

7. Берх1и ахъибмад,……… 

8. Дила ихтияр биаллири,……… 

9. Вебк1мебк1аб г1ях1на гъабза,……… 

10. Секьяйда балусири хъябшси рурсили,….. 

11. Чини бех1бихьуд х1ебалалра,………… 

12. Балули ах1енра,………… 

13. Шала агарси чирагъ сегъуна сабил,…….. 

14. Берх1ила нурлиуб г1инц билкьуливан,…… 

15. Сунени г1ур чарбаресли,……….. 

16. Делхъли булхъути бамсурли г1ергъи, ……….. 

17. Ну итини чеибси виасри, белики………….. 

18. Бара дях1и уббизурмад,………. 

19. Нушани мусни- зубри руркъулра,…….. 

20. Алавчарли чина х1еръалра, ……… 

21. Деркести ва держести дигарцад лерли хьалли,………… 

 

Х1янчи 3. Мяг1на х1ясибли далдиркути цаладирхъути союзунира 

имц1адарили, предложениеби черделк1еная. Багьлабирнила ишараби када-

тирая. 

1. Ц1али лямц1дик1ути дях1ли дяг1 умц1улри… … дяг1 аги. 

2. Галгуби хумарли т1ашкадирзурли сари…. гьар дяг1 чегибх1ели 

шинни чахьдик1ули сари. 

3. Я нуша кьукьяли сунечил дарх хъускадит1ири …… нуша - нушал 

илис г1еларад аркьулри. 

4. Муси дирихь г1ях1ил багьесли бабзбиуб…… - хъулрала хъулчри 

гьаннара чедиулри. 

5. Кирила Петровичли палтар чегьур …. сунела мурталра вашуси 

куцличи ил г1яярличи дуравхъун….. г1яяр гьарх1ебизур (А. П.). 

6. Жаниварла т1ама бетахъиб… мажяг1ят бетахъес Маирала урк1ила 

т1ама (Х1. Г1.) 

7. Ил умц1улри … селиг1ел умц1усил балули ах1енри. 

8. Аргъ-барх1и г1ях1ти сари… халкь … х1янчила дурабухъи ах1ен. 

9. Х1ушани муэрлизир пикрумазир чинар-биалра бег1лара жагаси рур-

си гьанрикахъая … нуни чераибси илдачир азирнали къугъасири. (З. З.) 

10. Карим хъули чариуб… Х1ялимат мурталра карируси уталичи кайэс 

кьасбариб. (У. Ш.) 

11. Иш нушани бикьуси т1ама г1янц1бик1уси хяла ах1ен… т1имкьли 

буцибси вацала саби. (М. Г.) 

Х1янчи 4. Предложениеби делч1еная, илдас характеристика бурая ва 
багьлабирнила ишараби баяндарая. 

1. Гьачам илини, сунела къачаличи абац1ес хьулбиубх1ели, мукукура 
хъурсбик1ули дярхъла унза т1ут1укьякьядариб (К. У.) 

2. Аргъличи чех1еруди бирнили чебиахули саби, дусла замунти 
х1ясибли ил бархьли барсбик1ули биъни. (З. А.) 

3. Ну ца шайчи увац1ес валкьх1еурли левай, урчи дила вях1личи к1ина 
лямц1бикун. 

4. Учительницани хабар буриб, огородличи гье сен-сен дег1ес 
г1яг1нитил. 

5. Чинар хурми дахъал диалра, илар мирхъира имц1али дирар. 
6. Барх1и буц1арбиайчи делкъахъес багьандан, унци кьар имц1али леб-

си мерличи дуки дикути сари. 
7. Ну шагьарлизи вак1ибсира, бишт1атас янила палтар асес. 
8. Шала агарси чирагъ сегъуна сабил, г1якьлуагарси бек1ра илгъуна 

саби. (бур.) 
9. Берх1ила нурлиуб г1инц билкьуливан, жагьси урк1илизир дигай 

дилкьулри. (Р. Р.) 
10. Цакьадар бамсриахъес дигули, ну шила дубкад багьлали 

къунзухъунра. (Р. Г1.) 
11. Пандахьи, мурдали виалра, хяли урцу. (бур.) 
12. Х1улбала х1ер чебетиуйх1иб, сегъуналра миц1ирдеш чебиули 

ах1енри. (Х1. Р.) 
13. Х1у чарх1евхъун шилизиб, 
Зак амъурли биалра, 
Берх1и хумарли бирар. (С. Г1.) 
 
Х1янчи 5. Предложениеби делч1еная. Белгидарая подлежащеела дег1ти, 

подлежащее агарти ва белгиагар подлежащеела дег1ти предложениеби. 
1. Х1уша цалиналичи дузахъес дархьибтири. 
2. Рашид, лявкьяду набчил шагьарлизи? 
3. Тукейзи аррякьун. 
4. Итаб селра чебиули ах1ен. 
5. Набчи чумал кагъар делк1и сай. 
6. Даг сут барх1и сабри. 
7. Космонавтуни ванзаличи чарбухъун. 
8. Дубуртачиб буг1ярли саби. 
9. Дудешлис заводлизиб премия бедили саби. 
10. Бук1унани дурзам дубуртачи хьурабариб. 
11. Арц1и ирц1у, арши иршу. 
12. Ц1яббиуб. 

13. Лябкьутас гьалаваира. 

14. Х1янчи 6. Предложениеби делч1еная. Белгидарая объектла дег1ти, 

объект агарти ва белгиагар объектла дег1ти предложениеби. 

1. Буресван гьамадли х1ебирар баресра. 

2. Мех1урлис г1якьлучевли кумекбиру. 

3. Нешли уршиличи кагъар белк1ун. 

4. Сяг1ид складлис къарауйчиври. 

5. Бурхлиуб чат1а чебаирив? - Чебаира. 

6. Мусани гьандуциб. 

7. Тракторист хъумачи ветаиб. 

8. Дахъал х1улби дирар, амма чех1ебиу. 

9. Умц1усини бургу. Кабихьибих1ибад адра айсид. 

10. Хала дудешлис уршила гелешмеш дебали г1ях1ризур. 

11. Нуни унрази аргъахъира. 

12. Ухънас чай лерг1ер г1ях1дизур. 

13. Г1ямултар гурдали ч1ака буциб. 

14. Лих1бази бяхъялли, эмх1елира бала. 

15. Унрани т1амадариб. 

16. Сакинатли г1янц1ли далайла иргъулри. 

 

Х1янчи 7. Скобкаби арзая. Приложениеби, дархьли ишараби кадатурли, 

делк1еная. 

1. Г1ях1мад (далайла уста) шилизивра урибси адам сайри. 

2. Дярг1ибти заб (х1ебла бикьруми) зумали кайгулри ванзаличи. 

3. Г1ямарла Батирай (даргала чевях1си поэт) ак1убси сай Х1урхъила 

шилизив. 

4. Нуша (артиллеристуни) пушкаби - алав т1ашли лералри. 

5. Ц1уба лагьни (солдатунала гьункьяби) дубуртачирад г1еладикиб. 

6. Бац (дубурлантала дарман) жявли абухъири. 

7. Расул (бухъяна чархла вег1 ва х1яна супелтар ухъна) царх1илтани 

дурутачи лех1лири. 

8. Буркьа хъулив х1ерирулри мискин (чакмачи). 

9. Шофёрли вявъили рак1ахъиб Хадижат (почтальон). 

10. Нуша (ца нешла дурх1ни) дек1ар-дек1арти шимазир халадаибтира. 

11. Журнал («Смена») ва газета («Замана») столличир даргира. 

12. Колхозла бригадирли (ухъна Расулли) нушаб х1янчи чебаахъиб. 

13. Г1яйшат (больницала тухтур) карукахъес машина бархьилри савли. 

14. В. П. Чкалов (машгьурси лётчик) ак1убси сай Горький шагьарлизив. 

Х1янчи 8. Г1ергъити предложениеби черделк1еная, чузирти царка ска-

зуемоеби цаладяхъ сказуемоебачи, цаладяхъ сказуемоеби царка сказуемоеба-

чи шурдатурли. Илх1ели бетаруси барсдешра сегъуна сабил бурая. Масала: 

Ну уч1ули сайра - ну уч1улра. 

1. Дила игъбарли, рухъна дурх1нала хъули карихьес аррякьун. 

2. Дурх1начи х1еррик1уси хьунул адамли бухъянбит1ахъи лайла 

белч1ун. 

3. Чучи хабараагарли г1ях1ладли бак1ибси Харахур цурара гьанбир-

кахъули ялчни бахъх1и дукарк1утири. (Г1. А.) 

4. Айдамир разили сайри. 

5. Ириъ х1еб ну дубуртачив сайри. 

6. Нушала школала юрт жагасири. 

7. Нуша, дурх1ни, дебали разили сарра. 

8. Дирихьми х1унт1ендиуб. 

9. Берх1ила шалали лебил алавла шалабарили саби. 

10. Аргъ цакьадар ванабиули саби.. 

11. Ну лётчик сайра, х1у тракторист сайри. 

12. Ну шилизивра, х1у шагьарлизиври. 

13. Цазамана х1ура нура вац1ализи шадир дашути сарри. 

14. Нуша нушала х1янчила г1ях1ти устни сарра. 

15. Ну даг барх1и ахъайчи хъайг1иври. 

16. Ну шагьарлизи аркьулра. 

17. Х1у шилизив калулри. 

